Apocalipsis
Seiior Jesucristo Revelar

Ricatsinganta Juan Gellgangan

Sefior Jesucristopa apostolnin Juanmi cay
“Apocalipsis” ningan libruta gellgargan. Pay
gellgananpagga Dios Yaya cachamungan juc
angelmi, San Juanta revelarnin ricatsirgan
cay patsachowan cieluchtpis ima pdsananpag
cangancunata. Tsayn0 revelarnin ricatsin-
gancunatanam Juan gellgargan, tucuyldya
sufrimientucuna chamuptinpis Sefior Jesucristota
chasquishgacagcuna imaypis Payman mas firmi
criyicur cawacunapag.

Cay libruchémi musyatsimantsic  Sefior
Jesucristo cay patsaman  cutimunanpag
canganta. Tsaynollam musyatsimantsic
llapan runacuna cawayamuptin Sefior
Jesucristo juzgananpagcagtawan Payta llapan
chasquishgacagcunaga imayyagpis gloriancho
pagta cawacuyananpag.

Manarag cay “Apocalipsis” libruta gellgarmi,
apostol Juanga Sefior Jesucristo cay patsacho
imand cawanganta willacurnin “San Juan”
ningan librutawan quimsan cartacunata
gellgargan. Tsay llapan gellgangan librucunam
Bibliacho gellgashga caycayan.

Revelaciunché imayca pdsagta ricanganta San
Juan gellgangan



Apocalipsis 1:1 ii Apocalipsis 1:5

1 Caymi Sefior Jesucristota quiquin Dios Yaya
revelarnin ricatsingan. Imaycapis manana un-
ayta pasananpagcagcunata, Payman criyicur llapan
servignincunata musyatsinanpag. Tsaynopam
Sefior Jesucristo juc angelninta mandargan, rev-
elaciuncho servignin Juanta revelarnin musyatsi-
nanpag. 2 Juanmi llapan rasumpacagta ricas-
hga cumplidu testigu car, Dios Yayapa rasumpa
Palabrantawan quiquin Sefior Jesucristopa Alli
Willacuyninta willacushga, Dios Yaya angelnin-
wan revelarnin ricatsir willashga captin. 3 Allapa
cushishga cayatsun cayta liyigcuna. Tsaynolla
allapa cushicuydtsun Dios Yayapita Alli Willacuyta
chasquinganta liyiyaptin wiyagcunawan llapan
caycho mandacur, gellgatsinganta llapan shon-
goncunawan casucugcunapis. Tsay llapan imayca
pdsananpag willacungancuna cumplingan junag-
cuna chaycadmunnam.

San Juan Dios Yayata agradécicurnin saludacur,
ganchis marcacunacho criyicugcunaman gellgan

4 Noga Juanmi Asia provinciapa ganchis mar-
cancunacho llapan criyicugcunaman gellgamii:

Llapayquipis Dios Yayapa alldpa cuyacur
yanapacuy bendiciunnintawan alli pasacuyninta
chasquiycuyallay ~ shumag  cawayanayquipag.
Paymi cananpis caycar, unaypitana car,
imayyagpis mana ushacag canga. Tsaymi
caycunaga musyatsicun Espiritu Santo ganchis
yachayninwan quiquin Dios Yayapa jamacunan
trononpa puntanpita willacuptin. > Tsaynollam
quiquin Seflor Jesucristopis cumplidu mana
juc pantag testigun0 willacur musyatsicun.

Paymi wafiunganpita puntata cawamurgan

manana ni imay wafiunanpag. Tsaymi Payga

cay patsachd mas mandacug llapan reycunatapis
mas mandacug poderoso.

Sefior Jesucristoga alldpa cuyamarnintsicmi

llapan jutsantsicpita quiquinpa yawarninwan
mayllarnin libramashcantsic.

6 Seflor Jesucristoga Mandacuy Reynon
canapagmi churamashcantsic, Paypa
sacerdOtin car, Taytan Dios Yayata
servinapag. jAllapa cushicuypag gloriancho
cananpis y imayyagpis alabashga catsun,

alldpa poderoso canganpita! Tsayno cayculldtsun.
7 iRicdyay pucutay rurinché shamuycagta!
Llapan runacunam quiquincunapa
Nawincunawan Tricdyanga, Paypa contran
car, tucsignincunapis. Tsaymi Payta
ricasquir maytsay munducho runacunapis,
mantsacarnin  llaquicur  wagayanga.
jAumi, tsayga tsaynOmi canga! Tsayno
caycullatsun.

8 “Nogam gallanancag y ushanancag cd, imayca

A y Z letracunand, cananpis caycar, unaypitana

car, imayyagpis mana ushacag llapan imaycapi-

tapis mas poderoso” ninmi Dios Yaya.

Dios Yayapa Tsurin alldpa poderdso Jesucristo
ricangan

9Noga Juanmi gamcunawan Sefior Jesucristopa
Mandacuy Reynonchd pagta car, llapayquipa
waugeyquicuna ci. Tsaymi gamcunawan Sefior
Jesucristo alli pacienciacuyta garamanganwan
imaycata sufrirpis awantarnin Dios Yaya



Apocalipsis 1:10 iv Apocalipsis 1:16

munanganno cawacurga. Nogaga Patmos
niyangan ishlachomi présu caycargda, Diospa
Palabrantawan  Sefior = Jesucristopa  Alli
Willacuyninta willacungéraycu. 10 Tsaymi
Sefiorpa warda dian junag, Dios Yayaman
maflacurnin  adoraycapti  Espiritu  Santopa
podernin nogaman shamurgan. Tsaymi gepacho
juc alldpa mantsacaypag vozta wiyargd, imayca
jucjatun trompéta tocagnOrag, 1 cayn6 nimagta:

“Gellgay cay llapan ricangayquita pergashpita
libruchd. Tsay gellgangayqui libruta apatsiy Asia
provinciapa ganchis marcancunaché criyicugcu-
naman: Efeso, Esmirna, Pergamo, Tiatira, Sardis,
Filadelfia y Laodiceaman.”

12 Tsayndpam gepdman tumaycurgd pipa
voznin canganta ricarnin reger musydnanpag
ima nimangantapis. Tsaymi ricaycurga goripita
rurashga vélacuna churacuyangan candeléro
niyangan ganchis caycagta. 13 Tsay ganchis
candelérocunapa puntancunachdmi ricaycurgé,
imayca “Diospita Shamushga Runan6”# caycagta,
llatapanpis chaqui puntanyag y juc jatun
goripita cinturonwan asta péchunyag tsegllantapis
watashgata. 14 Agtsanpis imayca yurag utcuno
alldpa chipacyagjancandragmi cargan. Tsaynollam
Nawinpis imayca juc nina lldmandrag atsicyargan.
15 Chaquincunapis imayca juc achag jornucho
tsullur alli limpiashga gori gellay chipacyagnomi
cargan. Vozninpis imayca jatun pagtsa
gayarar aywagnoOragmi cargan. 16 Deréchucag
maquinchénam ganchis lucérocunata catsirgan.
Tsaynollam shiminpitapis imayca ishcanlépa

% 1:13 Dn 7:13.

filushga puncha espadan0 yargorgan. Gagllanpis
imayca rupay alldpa chipacyar atsicyarnin
achagnomi cargan.

17 Tsay llapanta ricaycurmi wafiushgano
chaquinman  shicwasquirga. Tsayno
shicwasquiptimi deréchucag maquinta uméman
churaycamur nimargan: “Ama mantsacaytsu.
Nogam cé Gallanancag y Ushanancag. 18 Nogaga
imayyagpis rasumpa cawagmi cid. Wafiurgdmi,
pero canangam cawamushcd manana ni imaypis
waflurnin cawandpag. Nogam wafliugcunatapis
cawatsimushag y infiernupa llavitapis mandacuy
poderniwan catsishag. 19 Tsaymi gellgay
canan ricangayquitawan ima pdsaycanganta Y
shamug tiempuch0pis ima pésananpag canganta.
20 Caymi significidun deréchucag maquicho
ganchis  lucérocunawan  goripita  rurashga
ganchis candelérocuna ricangayquicunapa: Tsay
ganchis lucérocuna ricangayquigam ganchis
marcacunachd criyicugcunapa angelnincuna
cayan. Y tsay ganchis candelérocunanam ganchis
marcacho goricaycurnin Dios Yayaman criyicur
mafiacugcuna cayan.

2

Efeso marcacho criyicugcuna goricaycurnin
Dios Yayaman marfiacugcunaman Sefior Jesucristopa
Willacuynin

1 “Gellgay Efeso marcachd -criyicugcunapa
willacug angelninman:

“CaynOmi nin, deréchucag maquincho
ganchis lucérota catsirnin, goripita ganchis

candelérocuna rurinpa purig: 2 Nogam musya,
llapan imaycatawan alldpa ajacunatapis
pacienciacurnin allicunallata rurangayquita.
Tsayn0 imaycachopis alli firmi cawacurmi
imapis mana alli rurag runacunataga
awantanquitsu. Musyami llapan ‘Apostolmi
c&’ nigcunata pruebaman churangayquita,
paycunaga manam ni imapis cayantsu. Tsaymi
gamga taripurgoyqui alldpa llulla cayanganta.
3 Gamga allish pacienciayquiwanmi
imaycata sufrirpis awantarnin, mana juc
gelanar ni pishipar nogapa shutiraycu
willacurnin arushcanqui. 4 Pero gampa
contrayquim juc capaman: Gamcunaga
mananam  puntata  cuyayamangayquinOga
cuyaydmangquinatsu. 5 jYarpdyay maypita
shicwamushga cangayquita! Arepenticurnin
unay allicunallata rurayangayquinolla
shumag alli cawacuyay. Si mana
arepenticuptiquiga contrayqui shamuycurmi,
marcayquicunacho candelérond Dios Yayaman
criyicurnin goricaycur mafiacugcunata jancat
gechusquishayqui criyicugcunapis manana
goricdydnanpag. ¢ Pero tsaynd caycaptinpis,
Nicolaitascunapa mana alli ruraynincunata
chiquingayquim faborniqui caycan. Tsay mana
alli ruraynincunataga nogapis chiquirnin
melandmi. 7 Rinriyogcagcunaga shumag
wiyacuydtsun Espiritu Santo ima ninganta Dios
Yayaman mafiacuydnanpag llapan criyicugcuna
goricashgacunata: Llapanpis jutsacunata
vencernin shumag cawagcunatagam, Dios
Yayapa Paraiso wertancho cawatsicug jachapa



Apocalipsis 2:8 vii Apocalipsis 2:11

wayuyninta micutsishag.

Esmirna marcacho criyicugcuna goricaycurnin
Dios Yayaman mafiacugcunaman Seflor Jesucristopa
Willacuynin

8 “Gellgay Esmirna marcaché criyicugcunapa
willacug angelninman:

“Caynomi nin, Gallanancagwan Ushanancag,
walusquirnin cawascamur imayyagpis
cawag: 9 Nogam musya sufrirnin wactsa
cayangayquitapis. Pero tsayn0 wactsa
sufrirninpis firmi criyicuyniquiwanmi ricu
caycanqui. Musyami judiucuna contrayqui
parlarnin imand calumnidydshungayquita.
Pero tsay runacunaga manam rasumpacag
judiutsu cayan, sindga supaycuna
goricdydnan wajindllam. 10 Ama llapan
imayca sufriydnayquipagcagpita llaquicurnin
mantsacanquitsu. Alvertiyagmi waquiquitam
Supay imayca carcelman gaycugno
pruebayéshuptiqui, chunca junag alldpa
sufritsir gaticachdyashunqui. Pero tsayno
imaycata sufrirpis mana juc gelanar asta
wafiuyangayquiyag nogaman firmi criyicuyan-
qui. Tsaynd firmi criyicuyniquicunawan
wafiuyangayquipitam, imayca juc alli premiu
cordonatan0 mana ushacag alli cawayta
garayashayqui. 11 Rinriyogcagcunaga shumag
wiyacuydtsun Espiritu Santo ima ninganta
Dios Yayaman mafiacuydnanpag llapan
criyicugcuna goricashgacunata: Llapan
jutsacunata vencernin asta wafiuyanganyag alli

cawacugcunaga, manam infiernuch6 ushacag
aywayangatsu.

Pergamo marcaché criyicugcuna goricay-
curnin Dios Yayaman marfiacugcunaman Sefior
Jesucristopa Willacuynin

12 «Gellgay Pergamo marcaché criyicugcunapa
willacug angelninman:

“Caynémi nin, ishcanldpa alldpa filuyog
espadata catsig: 13 Musyami Supay jamaycur
mandacamungancho tacungayquita. Pero tsayno
caycarpis shutiraycum alli firmi tsardcurnin
cumplidu cawacuycéyanqui. Gamcunaga
manam nogaman  criyicuyniquicunataga
ajayayargayquitsu, tsay marcacho Supay tacuptin
allish willacug alldpa cumplidu testigli Antipasta
waflutsiyaptinpis. 14 Pero tsaynd caycaptinpis
juc ishcay cosacunatam Contrayqul catsi: Tsay
Pergamo marcachmi  waquincagcunaga
Balaampa  yachatsicuynincunata  déjayta
munayantsu. Paymi pléturnincuna yachatsishga
Balac jutsacunata ruratsir israelcunata
yachatsinanpag. Tsaymi Balacga yachatsirgan,
idolocunaman micuycuna churayanganta micur
y upyar, asta warmicunawan ollgocunapis
jucnin  jucninwan  puricur cayénanpag.
15 Tsaynéllam tsayché waquincagcunapis
Nicolaitascunapa yachatsicuynincunata déjayta
munayantsu. 16 jTsaymi gamcunaga imano
cayangayquitapis cananga cambiarnin
arepenticuyay! Si mana cambiarnin
arepenticuyaptiquiga nogam  shamuycur
llapanwan peleashag, shimipita yargog

espadawan. 17 Rinriyogcagcunaga shumag
wiyacuydtsun Espiritu Santo ima ninganta Dios
Yayaman mafiacuydnanpag llapan criyicugcuna

goricashgacunata: Pipis  jutsacunata
vencernin yargogtagam, pacaraycag ‘mand’
niyangan micuyta garashag. Tsaynollam

entregashag yurag rumicho juc mushog mana
regeshga shutin gellgarcur, tsay shutintaga
chasquignincagllam regenga.

Tiatira marcacho criyicugcuna goricaycurnin
Dios Yayaman mafiacugcunaman Sefior Jesucristopa
Willacuynin

18 “Gellgay Tiatira marcachd criyicugcunapa
willacug angelninman:

“Caynomi nin, Dios Yayapa Tsurin, fawinpis
imayca nina lldman0rag atsicyaptin, chaquinpis
imayca juc jornucho tsullutsirnin alli
limpiashga gori chipacyag gellaynorag caycag:
19 Musydmi allicunata rurayangayquitawan
cuyacug, criyicug, servicug y alli pacienciacug
cayangayquitapis. Tsaynollam musya
puntata rurayangayquipitapis cananga mas
allicunatana rurar cawacuycdyangayquita.
20 Pero tsaynd caycaptinpis contrayquim
caycan, tsay Jezabel niyangan warmi ‘Diospa
servignin profétam cd@’ nir, llullacurnin mana
allita ruraycangancuna. Tsay warmi parlarmi
servimagnicunata llullatsirnin mana allicunata
yachaycatsin, jucnin jucninwan llutan mana
allicunata ruracar puricuydnanpag. Tsaynollam
yachatsicun idolocunaman churayangan
micuycunatapis micuyédnanpag. 21 Nogagam

tiemputa goshcad jucnin jucninwan puricur
mana allicunata ruranganpita cambiarnin
arepenticur Dios Yayaman cutinanpag.
Pero payga manam munashgatsu ni mana
allicunata  ruracar jucnin  jucninwan
puricuytapis déjashgatsu. 22 Tsaymi cananga,
tsay warmita sufritsirnin  pufiunanllach6
geshyatsir catsishag. Tsaynollam llapan
paywan tdcugcunatapis alldpa sufritsishag, si
tsay warmiwan tdcurnin jutsacunata rurar
yachacuyanganpita mana arepenticuyaptinga.
23 Tsay warmipa wamrancunatapis sufritsirmi

jancat wafiutsishag. Tsaynopam llapan
criyicur goricagcunapis musyayanga,
yarpaynincunatawan shongoncunata

rasumpa regengata. Tsaymi llapayquitapis
pdgaydshayqui, segun allita o mana allita
rurayangayquiman. 24 Tsay Tiatiracho
waquiquicunaga manam tsay warmipa
yachatsicuynintawan Supaypa mana alli
pacayllapa ruraynincunata cdsuyashcanquitsu.
Tsaymi cananga alli cawacuyangayquipita
ni imatapis allipa mastaga ruraydnayquipag
mandaydshayquinatsu. 25 Pero nogagam
caycunallata muné: Alli firmi criyicuyniqui-
cunach6é alli tsaracur asta cutimungdyag
cawacuyanayquita. 26 Pipis jutsacunata
vencernin noga munangdllata rurar asta
wafliunganyagpis ~ cawagcagtagam, llapam
naciuncunaché runacunapa mandagnin
cananpag churashag. 27 Tayta nogata llapan
mandacuyninta garamangannomi,

‘Tsay runapis mandacunga juc jatun fierropita

varawan. . . )
Payga imayca mitu mancata fiutitsignOmi
jancat ushacétsinga.’> 28 TsaynoOllam

paytaga garashag alldpa chipacyag warag
lucérotapis. 29 Llapanpis rinriyogcagga
wiyacuyatsun, Espiritu Santo llapan criyicur
goricagcunata ninganta.

3

Sardis marcacho criyicugcuna goricaycurnin
Dios Yayaman mafiacugcunaman Seflor Jesucristopa
Willacuynin

1 «“Gellgay Sardis marcachod criyicugcunapa
willacug angelninman:

“CaynOmi nin, Espiritu Santopa ganchis
yachaynintawan ganchis lucéronata catsignin:
Musydmi llapan imayca rurangayquitawan
‘Cawanmi’ nir aldbaydshungayquita, pero gamga
waflushganOmi caycanqui. 2 iRicchacuyay!
Llapan ushacénanpag caycag criyicuyniquicuna
quédashgata shumag cuiday. Nogam ricarnin
musyda llapan rurangayquitawan Dios Yayépa
puntanch6 llapanta mana cumplingayquita.
3 Tsaymi yarparar cdsuyay alli yachatsicuyta
wiyarnin chasquiyangayquita. Tsaynolla
llapan mana alli rurayniquita déjasquir
arepenticurnin allicunallatana cumplir
rurayay. Pero si imayca ricchagno shuyararnin
mana arepenticuyaptiquiga, imay Ora carpis
suwa shamugndmi mana musyangayqui Ora

% 2:27 Sal 2:8-9.

cutimushag. 4 Pero tsayno caycaptinpis Sardis
marcachodga juc ishcay runacuna cayanragmi,
imayca llatapancunata mana tagracugno alli
ruragcuna. Tsaymi paycunaga nogawan pagta
alldpa yurag llatapashga puriyta meréciyan.
5Pipisllapan jutsacunata vencegnd déjayaptinga,
Sardispita alli rurag runacunatanOmi yurag
llatapashgata pagtda catsishag. Tsaymi
mana  ushacag cawaypag  apuntanga
libruchopis, paycunapa shutincunataga niimay
borrashagtsu. Mas bienmi Taytdpawan llapan
angelnincunapa puntanché paypa shutintaga
yarpéashag. 6 Llapanpis rinriyogcagga shumar
wiyarnin entendicuyétsun Espiritu Santo llapan
criyicur goricagcunata imano ninganta.

Filadelfia marcaché criyicugcuna goricay-
curnin Dios Yayaman marfiacugcunaman Sefior
Jesucristopa Willacuynin

7 “Gellgay Filadelfia marcachd criyicugcunapa
willacug angelninman:

“Cayndmi nin, rasumpacag mana juc
jutsannag Santo cayninwan rey Davidpa
llavinta catsignin. Tsaymi Pay maygan
puncuta quichasquiptinga ni pipis wichgayta
puedingatsu ni wichgasquiptinpis ni pi
quichayta puedingatsu: 8 Musydmi llapan
imayca rurangayquitapis. Ricay gampa
puntayquicho6 juc puncu quichaylla caycagta.
Tsay puncutaga nogam quichapushcag ni pipis
manana ni imay wichgapushunayquipag.
Contrayquicuna  sufritsiydshuptiqui ~ mana
callpannagné mantsacuycarpis, mana juc

ajayarmi shutiraycu Palabrdta mana ni juc
négamar cdsuydmashcanqui. ° Tsaymi Supaypa
mandacuyninchd goricdyangan wajind caycar
judium cayd’ nir, mana rasumpa judiu
caycar llullacurnin aldbagcunata chaquiquipa
puntanman gongorpacatsimushag. Tsayndpam
paycuna regeyashurniqui musyayanga rasumpa
cuyangagta. 10 Nogam mandacuyniwan
mandayashcag imaycata  sufrirpis alli
pacienciayquicunawan awantarnin, imaypis
allillata ruraydnayquipag. Tsayno alli cumplidu
cawayangayquipitam, cay entéru munduman
allapa sufrimientu pruebacunata cachamunga
Orapis cuidayashayqui. Tsayndomi shamunga
cay patsachdo llapan tdcug runacunata
pruebarnin sufritsindpag. 11 Nogaga sasllanam
shamushag. Cuidddu cayay rasumpa firmi
criyicuyniquicunacho alli tsaracurnin, imayca
juc cordnan0 premiuyquicunata pipis mana
gechuyéshunayquipag. 12 Pipis jutsacunata
vencernin déjagcunataga, nogam Dios Yaydpa
templunché columnancunand cayédnanpag
churashag. Tsayman churasquiptiga,
mananam ni imaypis yargoyanganatsu.
Tsaymi tsay columnacunachd Dios Yayépa
shutintawan cielupita shamushga Diospa
mushog marcan  Jerusalénpa  shutinta
gellgashag. Tsaynollam quiquipa mushog
shutitapis gellgashag. 13 Rinriyogcagcunaga
shumag wiyacuydtsun Espiritu Santo ima
ninganta Dios Yayaman mafiacuydnanpag llapan
criyicugcuna goricashgacunata.

Laodicea marcachd criyicugcuna goricay-
curnin Dios Yayaman marfiacugcunaman Sefior
Jesucristopa Willacuynin

14 «Gellgay Laodicea marcacho criyicugcunapa
willacug angelninman:

“CaynOdmi nin, rasumpacag mana llullacur,
rasumpacagta parlag cumplidu testigu.
Paywanmi gallanganpita Dios Yaya llapan
imaycatapis camargan mas poderyog
mandacug captin: 15 Musyami llapan imayca
rurayangayquitawan ni alldpa alag ni alldpa
achag cayangayquitapis. jOjalda achachaglla o
alalaglla cayanquiman! 16 Pero gamcunaga
tibiulla cayangayquipitam, imayca melanagno
shimillépita jitariydmushayqui. 17 Gamcunaga
‘Alldpa ricum cantsic, nogantsicta imayca
riquésatam allishlla imaycapis yargamashga
alldpa gorishcantsic y manam ni imatapis
wanantsicnatsu.’ Pero gam melanaypag
tagracuna manacu tantiyacuyanqui,
llaquipaypag wactsa galapatulla imayca
gaprand jutsasapa cayangayquita. 18 Tsaymi
cananga plétuyarniqui consejayag, nogapita
ninawan tsayrag tsullushga chipacyag gorita
rantiydnayquipag.  Tsay gorita rantisquirmi
Siga, rasumpa ricuga cayanqui. Tsaynolla
nogapita  yurag llatapatapis rantiyay,
pengacuypag  galapatuno cayangayquita
tsapicugna shucucuyinayquipag. Nawiquicunapag
jampitapis nogapita rantiyay, imayca
gaprand cayangayquipita cuticagné mas
allishna ricdyédnayquipag. 1° Nogagam llapan

cuyangicagcunata pifiaparnin plétur corregi.
Tsaymi gamcunapis llapan voluntdniquicunawan
jutsayquicunapita arepenticur Dios Yayaman
cutiyay. 20 Ricdydmay puncuyquichomi cayca,
gamcunata gayayarniqui. Si pipis voznita
wiyar puncuta quichamuptinga, wajinman
yaycusquirmi pay Nogawan y Nogana paywan
pagta micuyashag. 21 Si pipis jutsanta vencernin
déjaptinga, noga wafiuyta vencengdpita Tayta
jamacund entregamangannollam, nogapis
jamacunach0 juc sitiuta garashag nogawan
pagta jamacunanpag. Imayca Taytdwan
pagta jamayanginOmi, paywanpis pagta
jamacuyashag. 22 Rinriyogcagcunaga shumag
wiyacuydtsun Espiritu Santo ima ninganta Dios
Yayaman mafiacuydnanpag llapan criyicugcuna
goricashgacunata.”

4

Dios Yaya glorianché alabashga catsun

1 Tsaycuna llapanta wiyarnin riccha-
cungdchomi, cieluchd juc puncu quicharaycagta
ricaycurgd. Tsay punta imayca trompétatano juc
vozta wiyangami nimargan: “Masqui cayman
shamuy, canan cay llapan 1mayca pasasquiptin
ima pésananpagcagta ricatsinagpag” nir.

2 Tsayn0 nicdmaptinmi, Espiritu Santopa
poderninwan Dios Yayata adorarnin mafiacurgd.
Tsaymi ricaycurga cieluchd juc jatun shumag
]amacuna trono churashgacho juc jamaycagta.

3 Tsay jamacuna tronochd jamaycagga imayca
juc alldpa chipacyag yurag y puca ruminodmi

atsicyargan. Tsay jamacunapa wagtanpam
alldpa atsicyag verde turmanyuypis tumat
cargan. 4 Tsay tronopa wagtanchomi ricarga
ishcay chunca chuscu (24) jamacunacunatapis.
Tsay jamacunachomi alldpa yurag llatapashga y
umancunachopis chipacyag goripita cordnashga
ishcay chunca chuscu (24) respetashga
auquincuna jamaycayargan. 5 Tsaymi tsay
shumag jatun tronopita mantsacaypag gayarar,
magacuywan illagocuy yargorgan. Tsaypa
puntanchomi ganchis candelérocunapis lunyarrag
rupaycdayargan. Tsay ganchis candelérocunam Dios
Yayapa Espiritu Santonpa ganchis yachaynin
canganta musyatsicun. 6 Tsay jatun tronopa
puntanchomi, juc chuya lamar gocha alldpa
chipacyag cristalnorag caycargan.

Tsay pullancho juc jatun jamacuna caycagpa
entéru wagtancunachomi, chuscu cawagcuna
gepanpa y puntanpapis entérunchd hawishga
cayargan. 7/ Tsay puntacag cawaggam imayca juc
leonno cargan. Juccagnam imayca juc torrund
y juccagpanam gagllanpis imayca runapand
cargan. Tsaynollam juccag cawagpis imayca juc
pitsag périycag ricuglla cargan. 8 Tsay chuscun
cawagcunapam, cada Unupa sogta riprancuna
cargan. Tsay cawagcunaga jananpawan rurinpa
y riprancuna gopinchoOpis maytsica fhawishgam
cayargan. Tsaymi pagaspa junagpapis cayno
niytaga pérayargantsu.

“{Santo, santo, santo,
Alldpa poderdso Sefior Dios Yaya,
Puntapis, cananpis y shamugpagcagpis caycag!”
9Tsaymi cada vez cawagcuna alabarnin, llapan



Apocalipsis 4:10 xvii Apocalipsis 5:4

cushishga adorarnin agradécicuyan tsay tronocho
mana imaypis ushacag cawayyog jamaycagta,
10 tsay adorayangan oOram Paypa puntanman
ishcay chunca chuscu (24) respetashga
auquincunapis gongorpacuycur, mana imay
ushacay Cawayyogta adorayargan. Tsaymi
Paypa puntanman corOnancunatapis churasquir
adorarnin niyargan:

11 “Sefior Dios Yayallacuna,

alldpa poderdso cayniquiwanmi,

cay llapan imayca ricdyangdta,

mana niimacagpita camashcanqui.

Tsayno gam camarnin munangayquin0llam

cay llapan camangayquicunapis caycéyan.
Tsaymi gamta llapan cushicuywan alabar,
agradécicuyarniqui adoraydnagta merécinqui” nir.

)

Dios Yayapa Cordérun pergashpita rolloshga li-
bruta quichangan

1 Tsaypitam tronochd jamaycagpa deréchucag
maquinchd pergashpita libruta ricaycurga,
jananpawan rurinpapis gellgashga, rollornin
ganchis sélluwan séllushgata. 2 Tsaynollam ricarga
juc poderdso angel tapucurnin jinchicuycur
cayn0 ninganta: “¢Pitan puedin llapan séllunta
rachishquir, cay libruta quichamuyta?”  nir.
3 Pero manam cielucho ni cay patsacho ni patsa
rurinchopis cargantsu, tsay libruta quichayta
ni imapag gellgashga canganta ricaytapis.
4 Tsayml mana ni pipis quichaytawan ni ricayta
merécinganta ricar, alldpa mantsacarnin mana

paraypa wagarga. > Tsaynd wagaycaptimi,
tsay ishcay chunca chuscu (24) respetashga
auquincunapita jucnin nimargan: “Ama
wagaynatsu, canan masqui ricanqui Judapa
castanpita Leonnin, rey Davidpa ayllunmi
llapanta venceshga. Tsaymi cananga Payga
ganchis sélluta rachiyta merécin, tsay pergashpita
rolloshga libruta quichamunga” nir.

6 Tsaycho caycangdpitam tronopa y chuscun
cawagcunapawan ishcay chunca chuscu (24)
respetashga auquincunapa puntanché Dios
Yayapa Cordéruntaricaycurgd. Tsayllapancunapa
puntanchomi Dios Yayapa Cordérun llapan
jutsantsicraycu  wafiunganpita  ichiraycargan.
Nawinwan wagranpis ganchismi cargan. Tsay
ganchis fawinga ganchis wagranmi Dios Yayapa
Espiritu Santonpa ganchis yachayninwan cay
patsaché llapan imaycata ricaycdmungantam
musyatsicun. 7 Tsaymi Dios Yayapa Cordérun
aywaycur, jamacunacho jamaycagpa deréchucag
magquinpita libruta chasquisquirgan. 8 Tsayno
libruta chasquisquiptinmi, chuscun cawag-
cunawan ishcay chunca chuscu respetashga
auquincunapis, Dios Yayapa Cordérunpa
puntanman gongorpacuyargan. Tsaychomi
llapan auquincunapis maquincunaché cada
Unu arpancunawan Yy goripita cOpa junta
incienciuncuna aptashga caycéyargan. Tsay
incienciuga cargan, Dios Yayaman llapan
criyicugcunapa mafiacuynincunam. 9 Cay mushog
cantutam llapan cantayargan:

“Gammi cruzcho yawarniquita jicharnin wafiur,

Dios Yayapa runancuna Cayanapag
rantiydmashcanqui.

Llapan naciunpa marcancunapitam,

tucuyldya castacunawan tucuyldya parlagcunapis
salvaydmashcanqui.

Tsaymi gamlla cay libruta achcuyta puedirnin,

Sélluntapis quichayta merécinqui. 10 Gammi
sacerdOticunata churashcanqui Mandacuy
Reynoyquicho

Dios Yayantsicta imayyagpis serviydnanpag.

Tsaymi cananga cay llapan patsacho
mandacuyananpag churashcanqui.”

11 Tsaypitam ricaycurga tronopa entéruncunach®

y chuscun cawagcunapawan ishcay chunca

chuscu (24) respetashga  auquincunapa

wagtancunaché tumat alldpa atsca waranga

waranga mana yupaytapis puedipag angelcunata.

12 Tsaymi jinchi gayaycachar alabarnin cantar

niyargan:

“iDios Yayapa Cordérun wafiugllam,

llapantsic alabanata merécin!

iPayllam llapan podertawan imayca riquésata,

llapan yachaycunawan callpata

y gloriachd llapan adoraciontapis chasquiyta
merécin!” 13 Tsaynodllam wiyarga, llapan
imaycata Dios Yaya camanganwan janag
patsa cieluchd y cay patsach6é y patsa
rurinchd y lamar rurincho caycagcunapis
cantaycayagta:

“jAlabashga  catsun, jamacuna  tronochd
jamaycagwan

Dios Yayapa Cordérunpis, llapan cuyacuy
cushicuynintsicwan



Apocalipsis 5:14 XX Apocalipsis 6:4

Gloriacho alabashga cédyétsun,

llapan adoracionnintsicwan

poderdso canganpita!

iTsaynOlla imayyagpis catsun!” 14 Tsaycho chus-
cun cawagcunam niyargan: “jTsayn0O cay-

cullatsun!” nirnin.
Tsay ishcay chunca chuscu (24) respetashga

auquincunapis, llapanmi gongorpacuycur adora-
yargan.

6
Ganchis séllucuna o )
1 Tsaypitanam ricargd Dios Yayapa Cordérun

ganchis séllupita puntacagta rachisquigta. Tsay-
nam chuscun cawagcunapita jucnin, imayca ma-
gacugnoirag gayarar mantsacaypag vozninwan
cayno nigta wiyarga: “jShamuy!”

2 Tsaymi ricasquirgd juc yurag bestian
montashga runata yuriscamugta, tsay montagnin
runam maquincho juc fléchapa arcunta catsirgan.
Tsaynam juc corfnata entregaycuyaptin,
maytsaypa bestian montashga aywarnin llapanta
vencergan y maytsay aywanganchopis llapan
imaycata vencernin siginanpag.

3 Tsaypitanam Dios Yayapa Cordérun yapay
juccag sélluta rachisquiptin, tsay chuscun cawag-
cunapita ishcaycag cawag cayno nigta wiyarga:
“iShamuy!”

4 Tsaynam yapay juc nina lunyagnorag

puca puru bestia yuriscamurgan. Tsay
bestiata montagnin runanam juc jatun
mantsaypag espddata chasquirgan. Tsay

espadatam entregayargan cay patsapa llapan

cushicuynintawan alli pésacuyninta gechurnin,
llapan  runacunata  quiquincuna purata
walutsinacatsir ushacdtsiynanpag.

5 Tsaypitanam Dios Yayapa Cordérun yapay
quimsacag sélluta rachisquiptin, quimsacag
cawag cayno nigta wiyarga: “iShamuy!”

Tsaynam juc vyana Dbestia ichiraycagta
ricaycurgd. Tsay bestian montashga runam
maquinché juc balansata catsirgan. ¢ Tsaymi
cawagcunapa rurinpita juc voz caynd nigta
wiyarga: “jJuc kilo trigu o quimsa Kkilo cebadallam
juc junag aruypa paganga! jPero ama aceitiwan
vinotaga perdetsiyanquitsu!” nir.

7 Tsaypitanam Dios Yayapa Cordérun yapay
chuscucag sélluta rachisquiptin, chuscucag cawag
cayno nigta wiyarga: “jShamuy!”

8 Tsaynam imayca wafiunaycagn® yuragaycag
bestiata ricaycurga. Tsay bestian montashgapam
shutin “Wafiuy” cargan. Tsaypa gepanta juc
casi pagtallanna shamugpam shutin cargan
“Infiernu.” Tsay Wafiuypag mandacugtawan
gepanta shamug infiernutam, cay mundupa
casi chuscucag partinchd mandacuyédnanpag
podernincuna entregargan. Tsaynopam
paycunaga guerracunata rurarnin, espidawan
tucsitsinacur wafiutsinacatsiyanga.  Tsaynollam
mallagaywan, tucuyldya geshyaycunawan, cay
patsachd chucaru mana allicag watacunawan,
wallutsirnin jancat ushacdtsiydnanpag podernin-
cuna chasquiyargan.

9 Tsaypitanam Dios Yayapa Cordérun pitsgacag
sélluta rachisquiptin ricargd, Diospa Palabranta
willacur imaypis allicunallata rurarnin firmi



Apocalipsis 6:10 xxii Apocalipsis 6:15

tsaracuyanganraycu waflutsiyangan runacunapa
almancuna altarpa gopinchd caycdyagta.
10 Tsay almacunam jinchi voznincunawan

niyargan: “Allapa  podertso Mandacug
Santo Sefiorlldcuna, gamga llapan imayca
dnicungayquitam Cumphnqul ¢Imayyagrag

shuyanqui =~ wafiuynicunapita ~cay  patsacho
cawagcunata  juzgarnin  venganayquipag?”
11 Tsaynam vyurag llatapancuna llapanta
garaycur nirgan: “Gamcunaga juc ishcay tiempu
shuydyanquiragmi, llapan waugeyquicuna allillata
rurarnin cawayanganpita wafiutsiyanganyag.
Tsaynollam shuydyangayqui Sefior Jesucristopa Alli
Willacuyninta willacuyanganpita, gamcunatano
wafluscatsiyaptin tiempu gamcunapag chdmungan
junagyag.”

12 Tsaypitanam Dios Yayapa Cordérun sogtacag
sélluta rachisquiptin, mantsacaypag patsa
cuyogta ricargd. Imayca yana millwapita lito
llatapashganOmi rupaypis cargan. Quillapis
imayca yawarnOmi puca puru ticrasquirgan.
13 Tsaynollam lucérocunapis imayca gepa yurigcag
igos alldpa wayrawan shushurnin ogracagno cay
patsaman shicwaydmurgan. 14 Cielupis imayca
pergash  gallucasquignomi  ushacasquirgan.
Tsaymi tsay llapan jircacunawan gochacunapa
rurinch0 tsaqui patsa ishlacunapis jucldman
witishga cayargan. 15 Tsaynam llapan cay
munduchd reycunawan alldpa yachayyogcuna,
militarcunapa mandacugnincuna, ricucuna, imay-
ch6é mas mandacugcuna, llapan escldvucunawan
libricag runacunapis, alldpa mantsacarnin
jirca gagacunachd machaypa uchcuncunaman

tsincacuyargan. 16 Tsaymi tsay llapan
mantsacaywan tsmcacugcunapls gagacunatawan
jircacunata niyargan: “jLlapdcunapa jandcunaman
juchumur tsapascayallimay jamacuna tronoch0
jamaycagpa puntanpitawan, Dios Yayapa
Cordérunpa mantsacayppag rabiayninpa
castigunpita! 17 Cananmi siga rasumpa
mantsacaypag castigu junag chamushga.
¢Dios Yayapa cay rabiaynin castigutaga pirag
ichiraycarnin awantanga?”

7

Israel casta runacunapita juc pachac chuscu
chunca warangalla sefialashga cayangan

1Tsaycuna llapanta ricasquirmi, chuscu angel-
cuna cay mundupa chuscunld esquinancunacho
ichiraycdyagta ricaycurgda. Tsay chuscun angel-
cunam, cay patsaman, lamarman ni jachacuna-
manpis, chuscunlddopa shamug wayrata manajuc
wayrdmunanpag tsaparaycdyargan. 2 Tsaynollam
juc angeltapis rupay yargamunan ladupita cawag
Dios Yayapa séllunta catsirnin shamuycagta ri-
cargd. Tsay angelmi jinchicuycur gayargan,
cay patsatawan lamarcunata mana allita ru-
rarnin yagatsinanpag podernincuna chasquishga
chuscun angelcunata: 3 “Dios Yayapa servicugn-
inta manarag Diospa séllunwan urcuncunacho
sefalayaptiga, amarag cay patsatawan lamarcu-
nata ni juc jachacunallatapis, mana allita ru-
rarnin yagatsiyanquiragtsu.”

4 Tsaypitam llapanta yupar acrarnin
sefialayanganta wiyargd: Juc pachac chuscu

chunca chuscu warangallata llapan Israel casta
runacunapita. 5 Chunca ishcay warangatam
Judapa castanpita sefiallargan,
chunca ishcay warangatam Rubénpa castanpita,
chunca ishcay warangatam Gadpa castanpita.
6 Chunca ishcay warangatam Aserpa castanpita,
chunca ishcay warangatam Neftalipa castanpita,
chunca ishcay warangatam Manaséspa castan-
pita.
7 Chunca ishcay warangatam Simeonpa castan-
pita,
chunca ishcay warangatam Levipa castanpita,
chunca ishcay warangatam Isacarpa castanpita.
8 Chunca ishcay warangatam Zabuldnpa castan-
pita,
chunca ishcay warangatam Josépa castanpita,
chunca ishcay warangatam Benjaminpa castan-
pita
Chaquincuna puntanyag maytsicag yurag llata-
pashgacuna
9 Tsaypita ricchacusquirnam  maytsay
naciun  marcapita  maytsicag runacuna
yuriscaydmugta ricargd, tucuyldya castawan
tucuyldyata parlagcunatapis. Jamacuna tronocho
jamaycagpawan Dios Yayapa Cordérunpa
puntanché llapan  ichiraycdyagta, allapa
maytsicam cayargan, manam ni pipis yupayta
puediyargantsu. Tsay llapan runacunam yurag
llatapashga maquincunachd palmapa ramanta
aptashga cayargan. 10 Llapancunam alldpa jinchi
gayaycachar niyargan:
“Jamacuna tronoch0 jamaycag Dios Yayawan,



Apocalipsis 7:11 XXV Apocalipsis 7:15

Paypa Cordérunlla alabashga cayéatsun,
Japallan salvamagnintsic canganpita.”
11 Llapan angelcunam ichiraycdyargan jamacu-
napa, auquincunapa y chuscun cawagcunapa
entéru wagtancunapa tumat. Tsaymi jamacu-
nach0 Dios Yayata adorarnin, puntanman lla-
pan gongorpacuyargan gagllancunapis patsaman
changanyag. 12 Tsaymi Dios Yayata alabarnin
adorar niyargan:

“{Tsayn0 cayculldtsun!

Llapan alabacioncunawanmi,

cushicuy yachayniquipita agradécicuyag,

llapan poderniquiwan yanapacuyniqui,

cushicuy adorayashungayquiwan

llapan callpayog, Dios Yaya,

imayyagpis mana ushacag alabashga caycullay.

iTsayn0 cayculldtsun! jAmen!”

13 Tsaypitam juccag respetashga auquin
tapumargan: “¢Picunatan cay llapan yurag llat-
apashgacuna cayan, maypitatan shaydmushga?”
14 Tsaynam contestargd: “Taytay, gammi tsaytaga
musyanqui.”

Tsaymi nimargan: “Llapan caycunam allépa
mantsaypag sufrimientu tiempucuna
pésashga cayan. Tsaymi cananga Dios
Yayapa Cordérunpa cawag yawarninwan
chaquincuna puntanyag llatapancunata
tagsharnin yuragyatsiyashga. 15> Tsaymi tsay
limpiu llatapayogcunaga,

Dios Yayapa jamacuna trononpa puntancho
caycayan.

Paycunam pagasta junagtatapis cielu gloria tem-
pluncho Dios Yayata serviyan.



Apocalipsis 7:16 xxVi Apocalipsis 8:3

Tsay jamacunachd caycagmi llapan puntancho
caycagcunata

imayca juc carpand llapan mana allicunapitapis
tsapanga.

16 Paycunaga mananam mallagaytawan

yacunaytapis mastaga ni imaypis sufriyan-
ganatsu.

Tsaynollam rupaywan tucuyldya achachaycunapis

manana rupanganatsu ni achachayninpis
dafanganatsu.

17 Jamacuna trono pullanché caycag Dios Yayapa
Cordérunmi

paycunataga imayca Ushacunatand mitsigno
cuidanga.

Tsaynollam alldpa chuya cawatsicug yacuman lla-
panta pushanga.

Tsaymi Dios Yayapis llapan wegencunata

maquinwan pitsarnin tsaquitsinga.”

8

Ganchiscag sélluwan goripita rurashga incienciu
goshnitsicuna

1 Tsaypita Dios Yayapa Cordérun pergashpita
librupa ganchishcag séllunta rachisquiptinmi,
cielucho cdsi pullan 6ran6 jancat tsunyasquirgan.

2 Tsaynam Dios Yayapa puntancho ganchis an-
gelcuna ichiraycdyagta ricaycurgd. Paycunatapis
ganchis trompétancunam entregayargan.

3 Tsaypita juc angel goripita rurashga incien-
ciu goshnitsicunam aptashga yuriscamuptinmi in-
cienciuta entregayargan. Tsaychd jamacuna
tronopa puntanchomi, goripita rurashga altar car-
gan. Tsay altarman ichiycurmi Dios Yayaman

llapan criyicugcunapa mafiacuynincunawan pagta,
atsca incienciuta tsay angel altarpa janancho
goshnitsirgan. 4 Tsaymi angelpa maquinpita in-
cienciupa goshninin, altuch6 Dios Yayapa puntan-
man subirgan, Dios Yayaman llapan criyicugcu-
napa mafiacuynincunawan pagta. > Tsaypitam an-
gelga incienciu goshnitsicunata aptarcur, altarpita
shansha ninata wifiarcur, cay patsa mundu janan-
man jichasquirgan. Tsaynam gayararrag maga-
cur, illagocur, patsapis cuyurgan.

Llapan trompétacuna

6 Tsaypitam ganchis angelcuna catsiyangan
ganchis trompétata tOcaydnanpag prevenicu-
yargan.

7 Tsay ganchispita puntacag angel trompétata
tOcasquiptinmi, ninawan yawar tallucashga runtu
cay patsaman maytsica shicwamuyta gallayca-
murgan. Tsaymi cay patsapa quimsacag partin
rupar ushacargan. Tsaynollam llapan jachacu-
napita quimsacag partinwan llapan llullu verde
gewacunapis ruparnin ushacéyargan.

8 Tsay ganchispita ishcaycag angel trompétata
tOcasquiptinmi, imayca juc lunyag ninawan
rupaycagn0d juc jatuncaray jircapis lamar

gochaman shicwarpurgan. TsaynoOllam
lamarpapis quimsacag partin yawar pilru
ticrasquirgan. 9 Tsaymi lamarché lapan

cawagcunapis, quimsacag partin wafiusquiyargan.
TsaynoOllam lamar rurinch6é llapan jatusag
bliquicunatapis, = quimsacag partin Auturnin
jundicar ushacéyargan.

10Tsay ganchispita quimsacag angel trompétata
tOcasquiptinmi, cielupita allapa jatuncag lucéro
imayca lunyag ninandrag ruparnin mayucunapa
quimsacag partinman shicwamurgan.
Tsaynollam pashtag chuya yacucunamanpis
shicwamurgan. 11 Tsay shicwamug lucéropam
alldpa ayag “Ajenjo” shutin cargan. Tsaymi llapan
yacucunapa quimsacag partin ayag ajenjonolla
ticrasquiyargan. Tsay ayag venenosu ticrashga
yacuta upyasquirmi, maytsicag runacunapis
waliuyargan.

12 Tsay ganchispita chuscucag angel trompétata
tOcasquiptinmi, rupaypa quimsacag partin jancat
tutapayman ticrasquirgan. Tsaynollam quillawan
llapan lucérocunapita quimsacag partin tutapay-
man jancat ticrasquiyargan. Manam junagpawan
pagaspa quimsacag partincunapis ni juc atsi-
Cydyargantsu.

13 Tsayta ricaycarmi, juc pitsagné pullan
cielupa parir aywaycagta ricasquirga. Paymi
mantsacaypag jinchi vozninwan nirgan: “jAllau!
jAllau! jAllau! jCay patsacho llapan tacugcuna, tsay
quimsacag faltag angelcuna trompétancunata
jinchi tdcasquiyaptin imanorag callanga!”

9

1 Yapay tsay ganchispita pitsgacag angel
trompétata tOcasquiptinmi, cielupita juc jatuncag
lucéro cay patsaman shicwamushgata ricarga.
Tsay shicwamushga lucérotam mantsaypag
tutapay uchcupa lldvinta entregargan. 2 Tsay
lucéro tutapag alldpa ruri uchcuta quichasquipt-
inmi, imayca juc jatuncaray jornupitan0 yana

mantsacaypag pucutay goshni yargamurgan.
Tsay pucutaypa goshnin yargamurmi cielutawan
rupaytapis jancat tsaparnin tutapascatsirgan.
3 Tsayn0 goshnir yargaycdmug uchcupitam,
chuclosno périg curucuna yargascamur, maytsay
mundupa mirarnin witsicar aywayargan. Tsay
curucunatam podernincuna entregayargan,
imayca cay patsacho atog curucunand canicurnin
venenacuyénanpag. 4 Tsay parig curucunatam cay
patsacho gewacunatawan llapan verdecagcunata
ni juc jachallatapis mana yagatsiydnanpag
mandargan. Paycunataga Dios Yayapa séllunwan
urcuncunachd mana seflalashga runacunata
canirnin dafiananpagmi mandargan. 5 Pero
mandarganga manam runacunata wafutsir
ushacatsiydnanpagtsu, sin0ga pitsga quillayag
alldpa sufritsir tucuyldya nanacuycunawan
geshyatsiyananllapagmi. Tsay sufritsicug nanayga
imayca atog curu canishganOmi alldpa mana
awantaypag nanargan. 6 Tsayno alldpa sufrir
cangan junagcunam, runacuna wafuyta ashirpis
tariyangatsu. Paycunaga imaycandpa wafuyta
alldpa munarnin ashiyaptinpis, manam wafiuyga
chamungatsu. Mas bienmi paycunapita imayca
geshpigno wafiuyga aywacunga.

7 Tsay mirarnin witsicar périrnin aywag
curucunaga, imayca guerrapag alli alishtashga
jatusag bestiacunandragmi cayargan. Tsaymi
umancunaché imayca goripita cordnashgano
gagllancunapis imayca juc runapa gagllanno
cayargan. 8 Agtsancunapis imayca warmipa
agtsannd y quiruncunapis imayca leonpa

quirunnoémi cargan. 9 Cuerpuncunapis imayca
fierropita chiléquiwann0 tsapashgam cargan.
Alancunapa gayarayninpis imayca maytsica
bestiacuna carrétacunata garacharcur guerraman
peleag aywagnomi gayarargan.

10 Chupancunapis imayca atog curupa
aujanndmi captinmi, runacunata venenarnin
dafiar, asta pitsga quillayag sufritsirnin
geshyatsiydnanpagpis ~ podernincuna  cargan.
11 Tsay mirarnin witsicar aywag curucunapa
mandagnincunam mantsacaypag tutapay
uchcupita angel cargan. Tsay angelpam hebreo
parlaychoga “Abadon” shutin cargan y griego
parlaychonam “Apolion.”™

12 Puntacag allipa mantsacaypag sufrirnin
ushacayga pasashganam. Pero ishcaycag alldpa
mantsacaypag ushacaycunaga tsayragmi
shamuycéyan.

13 Tsaypitam ganchispita sogtacag angel
trompeétata tOcasquiptin, Dios Yayapa puntancho
caycag goripita rurashga altarpa, chuscun
esquina wagranpa rurinpinpita juc mantsacaypag
vozta wiyargd. 14 Tsay wiyangd vozmi, trompétan
aptashga ganchispita sogtacag angelta nirgan:
“Jatun mayu ‘Eufrates’ cuchunchd chuscun
angelcuna wataraycagta cachdmuy.” 15 Tsaymi
chuscun watarag angelcunata cachasquiyaptin,
llapan munduchd runacunapita quimsacag
partinta wafutsiyargan. Paycunaga tsayno
cayananpagmi, imay watapag imay quillapag

* 9:11 Apolion quechua parlaychoga “Jancat Ushacétsicug” ni-
nanmi cargan Ap 9:11.

imay junagpag o imay Orapagpis unaypitana
destinashgana cayargan. 16 Tsaypitam
maytsicag bestiancunawan llapan solddduncunata
yupanganta wiyargd. Tsay solddducunaga ishcay
pachac waranga warangam (200,000,000)
maytsica cayargan.

17Tsaypitam llapan bestiacunata revelaciunch6
ricargd. Tsay bestiacunata montagnincunapam
péchuncunachdpis fierrono chiléqui armancunapis
imayca nina lunyagnd puca puruwan imayca
asufrind gallwa plru y azulmi -cayargan.
Bestiacunapa umancunapis imayca leonpa
umanndomi cargan y  shimincunapitapis,
ninawan goshnintin asufrim yargamurgan.
18 Tsay shimincunapitam lunyarnin goshnintin
asufri yargamur mana allita rurarnin
ushacatsicuy geshyaywanmi, llapan runacunapita
quimsacag  partin  wahiur  ushacdyargan.
19 Tsay bestiacunapaga shimincunapawan
chupancunallachomi  podernincuna cargan.
Paycunapaga jatusag chupancunapis imayca
culebrand umayog alldpa mana alli dafiacugmi
cargan.

20 Pero cay quimsan mana alli geshyaycunawan
llapan runacunapita quimsacag partin wafiur

ushacaycayaptin, unay mana allicunata
rurayangantawan mana supaycunata
adorayangantaga manam déjayargantsu.

Tsaynollam déjayargantsu goripita, gellaypita,
broncipita,  rumipita, gerupita rurashga
idolocunata adoraytapis. Tsaycunapita rurashga
idolocunaga ~manam  ricaytawan  wiyayta
ni puriytapis puediyantsu. 21 TsaynoOllam

wafiutsinacuytawan jucnin jucninwan warmipis
ollgopis mana allicunata rurar lluta puricuyta ni
brija ruraytawan suwacuytapis déjayargantsu.

10

Juc angelwan pergashpita juc ichic rélloshga li-
bru

1 Tsaypitam juc poderdso angel cielupita
bdjaycdmugta ricaycurgd, pucutay rurincho
uman jananchOpis mantsaypag turmanyuy
ninagwanrag. Gagllanpis imayca rupaynorag
chancancunapis imayca ninawan lunyaycag
columnacunandémi cargan. 2 Maquinchénam
juc ichiclla rolloshga libruta quichashga
catsirgan. Tsaymi deréchucag chaquin
lamarman jarushga y itsogcag chaquinnam
cay patsaman jarushga cargan. 3 Tsaymi juc
mantsacaypag vozninwan, imayca leonnorag
gayacurgan. TsaynoO gayacusquiptinmi, ganchis
magacuycuna quiquinpa vozninta contestar
alldpa mantsacaypag gayararnin wiyacargan.
4 Tsay ganchis magacuycuna gayardyanganta
wiyasquirmi gellgand caycargan. Pero
tsaynam cielupita juc voz nimagta wiyarga:
“Ama cay ganchis magacuycuna parlanganta
willacunquitsu ni gellganquitsu” nimagta.

5 Tsaypitam tsay juccag chaquin lamarcho y
juccag chaquin patsacho caycag angel ricanga,
deréchucag maquinta altu cieluman pallarcur,
6 jurargan. Imayyagpis mana wafiugpa cay
patsapa, cielupa, lamarcunapawan cay llapan
imaycata Camag Diospa shutinchdomi jurarnin
nirgan: “ijCay tiempu ushacashganam mananam

shuyardshunnatsu! 7 Pero tsay ganchiscag
angel trompétanta tocar gallananpag tiempu
chdramuptinmi,  pacayllapand Dios Yayapa
llapan mandacuynin cumplinga. Cayno
cumplinan 6rapagmi quiquinpa servignin willacug
profétancuna unay tiempupitana willacatsirgan.”

8 Tsay voz cielupita shamugta wiyangimi,
yapay parlapdmar nimargan: “Ayway, lamar
jananchOwan patsa jananchd chaquin caycag
angel aptarangan quicharaycag ichic libruta
aptarcuy” nir.

9 Tsaynam witiycurnin angel aptaraycangan
quicharaycag ichic libruta mafiargd.  Paymi
nimargan: “Cay libruta, achcurcur micunqui.
ShimiquichO6ga imayca alldpa mishquindmi
canga. Pero pachayqui rurinchdga alldpa
ayagmi ticranga” nir. 10 Tsay ichic libruta
angelpa maquinpita chasquisquirmi, rasumpa
alldpa mishquita micusquirgd. Pero tsayno
micusquiptimi pachd rurinchd alldpa ayagman

ticrasquirgan. 11 Tsaynam nimargan:
“Cananga yapaymi willacunayqui Dios Yaya
imaninganta, cay llapan marcacunapa,

naciuncunapa, tucuyldya parlaycunapawan
llapan reycunapagpis. Tsay llapan runacunata
imayca pdsananpag cangancunata willacunqui.”

11

Ishcag testigucuna

1 Tsaypitam tupucuna véraricug geruta en-
tregamarni mandamar nimargan: “Sharcurnin
Dios Yayapa templuntawan altarninta tupur,

ma calculay aycag runacunatan Dios Yayata
tsay templuch6 adoraycdyan. 2 Pero templupa
wagtacag patiuntaga ama tupunquitsu. Tsay
patiutagam jucldpita mana judiucagcunapag
entregashga. Paycunam respetashga santo sitiuta
chuscu chunca ishcay quillayag jarutédcuyanga.
3 Pero ishcay testigucunatam imayca liitogtan® lino
costalpita llatapashgata cachashag, juc waranga
ishcay pachac sogta chunca junag nogapag
profétisar willacuyénanpag” nir.

4 Cay entéru mundupa Sefiornin Dios
Yayapam cay ishcan testiguncunaga. Tsay
testigucunapa rantinmi Dios Yayapa puntan
cielucho ishcay candelérocunawan ishcay olivo
jachacuna musyatsicurnin caycdyan.* 5 Si pipis
mana allita rurarnin testiguncunapag contran

daniayta  munayaptinga, shimincunapitam
nina yargamunga llapan chiquignincunata
rupar jancat ushacdtsinanpag. Tsaynollam

pipis mana allita rurarnin ddfiayta munarga,
quiquillan ruparnin défiacur wafiur ushacénan.
6 Cay ishcan testigucunapaga Dios Yayapag
willacuyangan tiempu, cay patsaman manana
ni juc tamya shicwamunanpag cieluta
wichgasquiydnanpagpis podernincunam can.
Tsay podernincunawanmi yacupita yawarman
ticrascatsir, cay patsatapis pdrig curucunawan
y tucuyldya mana alli geshyaycunawan ayca
cuti imandé munayanganmanpis sufritsiyta
puediyan. 7 Pero tsaymi cananga llapan
willacuyanganta ushasquiyaptin, uchcupita

% 11:4 Zac4:3,11-14.

mantsaypag jatuncaray wata yargascamur,
ishcan testiguncunata gaticachar vencernin
waflutsinga. 8 Tsayn0 wafiuscatsirmi tsay
testigucunapa ayancunatapis Sefior Jesucristota
crucificyangan marcapa pldzanchod jitaratsinga.
Tsay llapan regeyangan Jerusaléntam, mana
alli rurag Sodoma marcatawan Egipto marcata
shutitsirgan. 9 Tsay ishcan willacugcunapa
ayancunataga quimsa junag pullanmi
ricardyanga, tucuyldya casta, parlag, jucla
naciun marca runacuna. Tsay ayancunataga
manam ni pipis pampaydnanta munayantsu.
10 Llapan cay patsachd tdcugcunam tsay ishcan
testigucuna wafuyanganta alldpa cushicuyanga.
Tsay ishcag testigu profétacuna Dios Yayapag
willacur alldpa mantsatsignincuna cayanganpita
wafusquiyaptinmi, llapanpis cushishga
garanacurnin jucnin jucninwanpis cayanga.
11 Pero tsaypita quimsa junag pullanpita
Dios Yaya cawascatsimuptinmi, ishcan yapay
sharcaydmurgan. Tsaymi tsay testigucuna
sharcamugta ricarnin caycagcunapis allépa
mantsacashga cayargan. 12 Tsaynam ishcan
testigucuna cielupita juc jinchi vozta wiyayargan:
“Cay altupa subiydmuy” nigta. Tsaymi altu
cielupa pucutay rurincho llapan chiquignincuna
ricaraycdyaptin aywacuyargan. 13 Tsay Oram
alldpa mantsacaypag patsa cuyuptin, juc marcapa
chunca partin juchusquiptin, ganchis waranga
(7,000) runacuna waifluyargan. Tsaymi cawaycar
quédagcag runacunapis jancat mantsacashga
cielucho caycag Dios Yayata alabayargan.

14 TsaynOmi ishcaycag mantsacaypag mana alli
ushacayga pésargan. Pero quimsacag mana alli
ushacayga tsayragmi shamunanpagnam caycan.

Ganchis ultimucag trompéta
15 Tsaypitam yapay ganchiscag ultimu angel

trompétanta tOcasquiptin, cieluch6 mantsacaypag

jinchi vozcuna nimugta wiyayarga:

“Llapan cay mundupa mandacuynincunaga,

Dios Yayapawan Sefior Jesucristopa Mandacuy
Reynon

cananpag tiempu chamushganam.

Paynam cananpitaga mandacunga imayyagpis
mana juc ushacar.”

16 Tsaymi jamacuydnanch® jamaycdyag ishcay

chunca chuscu respetashga auquincuna,

gongorpacuycur  gagllancunapis  patsaman

tincunganyag umpuycur Dios Yayata adorar

I7niyargan:

“Imanomi agradécicuydllag Sefior,

allapa poderoso Dios Yaya cangayquita.

Gammi canqui, gammi cargayqui y shamu-
nayquipagnam caycanquipis.

Tsaymi llapan poderniquiwan Mandacuy
Reynoyquichd mandacuyta gallashcanqui.

18 lapan naciuncunapis pifiashgam cayargan.

Pero rabiayniquiwan castiganayquipag junag
chamushganam.

Tsaymi llapan wafiushgacunata cuentata mafiarnin
juzganqui.

Tsaynollam llapan gampag allita parlar willacur,

servigniqui profétacuna llapan gamwan pagta jut-
sannag cawar shutiquicho

jatusagcunawan ichishagcunapis adorashug-
niquicunata

allicag premiuta garanayqui 6ra chdmushga.

Tsaynollam cay munduta mana allita rurarnin
ushacatsigcunata,

ushacétsinayquipag tiempu chamushgana.”

19 Tsaypitam cieluché Dios Yayapa templun
quichacasquirgan. Tsay templuchdomi mushog
contratun rurangan sagradu arcapis ricacargan.
TsaychOmi gayararrag magacuycunawan
illagocuycunapis cargan. Tsaynollam alldpa
patsa cuyuywan mantsacaypag runtupis
shicwamurgan.

12

Juc warmiwan mantsaypag jatuncaray dragon

wdta
1 Tsaypitam cieluch6é juc mantsaypag sefal

yurisquirgan. Tsay sefialgam juc warmirupaywan
entérunpa imayca llatapashgan0 y chaquin
gopinchopis quillam cargan. Tsaynollam
umanchopis chunca ishcay lucérocunawan tumat
corOnashga cargan. 2 Tsay warmiga geshyagllarag
caycarmi, imayca geshyacunanpag nanacugnorag
llaquicurnin gayaraycachargan. 3 Tsaypitanam
cieluchO yapay juc sefial yuricasquirgan. Tsay
sefialgam juc jatuncaray puca dragon wata,
ganchis umashga chunca wagrashga y cada
umanchd juc coronashga cargan. ¢ Tsaynam
cielucho llapan lucérocunapita quimsacag partinta
chupanwan garacharnin pitsar, cay patsaman
garpuscamurgan. Tsay mantsaypag jatuncaray
dragon wéitam geshyacunanpag nanacur caycag

warmipa puntanché ichiraycargan, wamran
yuringan 6ra micunanpag shuyararnin. > Tsay
warmim juc ollgo wamrata geshyacurgan,
llapan entéru munducho naciuncunata fierropita
varawan mandacunanpag. Pero tsay wamrantam
Dios Yayamanwan jamacunan trononman
gechusquir apayargan. 6 Tsaynam mamanga
tsunyacunapa geshpirnin aywacurgan. Tsay
tsunyachomi Dios Yaya juc sitiuta prevenishga
cargan, juc waranga ishcay pachac sogta chunca
junag (1,260) cuidarnin micutsir catsiydnanpag.

7 Tsaypitanam  cieluchd mantsacaypag
maganacuy guerra cargan. Tsay maganacuy
guerrachdoga  Miguel  Arcangelmi llapan
angelnincunawan tsay mantsaypag jatuncaray
dragon wdatawan lichayargan. Tsay dragonpis
llapan angelnincunawanmi Miguel Arcangelpa
contran peleayargan. @& Pero tsay maganacuy
guerrach0 manam génayta puediyargantsu. Tsay
mantsaypag watawan llapan angelnincunapis
cielucho sitiuncunatam jancat perdesquiyargan.
9 Tsayn0 vencesquirmi mantsaypag jatun dragon
watata cay patsaman jitarpaydmurgan.  Tsay
mantsacaypag jatuncaray culebra watatam
unayga supaycunapa mandagnin “Satanas”
niyargan.  Cay culebram llapan munduch6
runacunata  engafiar  peleanganpita  cay
patsaman llapan gatirag angelnincunatawan
garpascayamurgan.

10 Tsaypitam cieluch6 juc mantsacaypag vozta
wiyarga:

“Cananga chamushganam rasumpa salvaciun,
Dios Yayapa llapan mandacuy podernin,

Sefior Jesucristopawan llapan Mandacuy Reynon.

Tsay llapan criyicugcunata Dios Yayapa pun-
tancho

pagasta junagta acusagnin Satanasta
vencesquirmi jitarpayamurgan.

11 Tsaymi llapan criyicug waugentsiccunaga

Sefior Jesucristo yarwarninta jichanganraycu,

Satanasta venceyashga.

Tsaynollam  llapan  imaycatapis  allillata
cumplirnin,

Willacuyninta casur firmi tsaracur criyicuynincu-
nawan venceyashga.

TsaynOpam paycunaga manana walluypitapis
mantsacuyargannatsu.

Tsaynd rasumpa firmi criyicurnin Payraycu
wafluydnanpagpis listom cayargan.

12 Tsaymi cananga llapayqui cielucho técugcuna

cushicuyay.

Pero jAllau cay patsachOwan lamar rurinchdo
tacugcunal

Gamcunamanmi alldpa rabiashga Supay
bdjamushga,

payga musyanmi ichiclla ushacinanpag tiempu
faltaycanganta.”

13 Tsaymi tsay mantsacaypag jatuncaray
dragon waéta, cay patsaman jitarpaydmunganta
tantiyasquir, ollgo wamrayog  warmita
gaticachargan. 14 Pero tsay warmitaga
jatuncaray pitsacpa riprantam garayargan,
tsunyagcho Dios Yaya preveningan sitiuman
pdrir aywananpag. TsaychOomi tsay warmita
juc waranga ishcay pachac sogta chunca junag
micutsir cuidayargan mantsacaypag culebra

manana yatarnin dédflananpag. 15 Tsaypitam
mantsaypag jatuncaray culebraga shiminpa
maytsica mayutandrag yacuta lansamurgan, tsay
warmita atsca yacuwan apatsinanpag. 16 Pero
tsay warmitagam cay patsa yanapargan. Tsay
culebra shiminpa lansangan mayun0 yacutaga
cay patsam shiminta quichasquir, llapanta
tsaquit millpusquirgan. 17 Tsayta ricaycurmi
culebraga alldpa mas rabiarnin, warmipa
criyicug llapan wawancuna mirashgaman
guerrata rurag aywargan. Pero paycunaga Dios
Yayapa Mandacuynincunata mana juc gongarnin
cumplirmi, Sefior Jesucristopa Alli Willacuyninta
mas casucuyargan.

13

1 Pero tsay mantsacaypag jatuncaray dragon
wétam lamar cuchunman ichisquirgan.

Lamarpita mantsaypag ishcaycay jatun mon-
stro niyangan wdta yargamungan

Tsaypitanam lamarpita juc jatun wata ganchis
umayog chunca wagrayog yargaycamugta ricarga.
Tsay cada wagranchd juc corodnayog cargan.
Tsaynollam llapan ganchis umanchopis Dios
Yayapa contran mana alli shuti gellgashga
cargan. 2 Tsay ricangd mantsaypag wadtaga
imayca pumanomi cargan. Chaquinpis imayca
jatun Osopan0, shiminnam juc leonpandé cargan.
Tsay jatuncaray mantsaypag dragonmi, llapan
podernintawan jamacuna trononchd llapanta
mandacunanpag entregargan. 3 Tsay jatuncaray
pumand watapa juccag umanga waifluypagno

mantsaypag eridan0 caycarpis cuticashganam
caycargan. Tsayn0 wafiuypagn0 eridan
cuticasquiptinmi, entéru munduchd runacuna
mantsacarmi gatirdyargan. 4 Tsaymi dragontapis
adorayargan, tsay jatuncaray mantsaypag
pumand wdtata podernin entreganganpita.
Tsaynollam mantsaypag pumand wadtatapis
adorarnin niyargan: “;Pitan can cay mantsaypag
pumandga y pitan paypa contranpis guerrata
rurar peleanga?”

5 TsaynOllam mantsaypag pumand watatapis
imayca mana alli parlaycunawan orgulldso
alébacatsirnin Dios Yayapa contran parlatsirgan.
Tsaymi  chuscu chunca ishcay quilla
mandacuyyog cananpag mantsaypag dragon
Dios Yaya permitirgan. 6 Tsayn0 rurarmi
tucuyldya mana allicunata Dios Yayapa contran
parlarnin ashargan, shutinpag, tdcunganpag y
cielucho llapan tdcugcunapagpis mana allicunata
parlarnin. 7 Tsaynoéllam tsay mantsaypag
pumand wata podernin chasquirgan Dios
Yayaman llapan criyicugcunawan guerrata
rurananpag asta vencenganyag. Paytam llapan
mandacuynin entregargan llapan runacunaman,
marcacunaman, tucuyldya castacunaman y
tucuyldya parlayta parlagcunaman, maytsay

naciuncunamanpis. 8 Tsay mantsaypag
pumand watatam llapan cay patsach0 técugcuna
adorayanga. Tsay waétatagam adorayanga

Dios Yayapa Cordérunpa cawatsicug libruncho
shutincuna mana apuntashgacagcunalla.
Dios Yayagam musyargan cay patsata
camangan junagpitana nogantsicraycu Cordérun

waflunanpag canganta. 9 Rinriyogcagga shumag

wiyacuyatsun:

10 “Si pipis esclavund présu cananpag destinashga
carga,

quiquinmi escldvun0 présu cananpag aywanga.

Tsaynollam espddawan wafiunanpag destinashgaga,

espdadallawan wafiunga.”

iTsaymi llapayquicuna criyicuyniquicunacho

rasumpa cumplidu firmi tsaracurga, shumag

pacienciayquicunawan awantacurnin jutsannag

cawacuyay!

Patsa rurinpita mantsacaypag quimsacag wdta
yargamungan

11 Tsaypitanam patsa rurinpita juc waéta
yargaycimugta ricaycurga. Tsay watapam
ishcay wagran imayca juc carnérupand
cargan. Pero parlayninga jatuncaray dragon
watapan0 mantsaypagmi cargan. 12 Tsay
carnéruno wagrashga watam puntacag
mantsaypag jatuncaray pumano wadtapata llapan
podernintam catsirgan, paypa munayllanta
rurananpag. TsaynOpam tsay carnérund
wdataga, cay patsach0 llapan runacunata
adoratsirgan, tsay wafuypagn0 mantsaypag
eridan cuticashga pumand alldpa mandacuyyog
watata. 13 Tsaynoéllam tsay cordérund witaga mana
ricashga jatusag sefialcunawan milagrucunatapis
rurargan. Payga nina lunyaycagtam cielupita
cay patsaman shicwatsimurgan, llapan
runacuna ricaraycdayaptin. 14 Tsaymi cay
sefialcunata ricatsicur engafiacurnin criyitsicurgan,
mantsaypag jatuncaray dragonpa poderninwan
pumano watata llapan runacuna adorayéananpag.

TsaynOpam tsay gepacag cordérun0 Wwadtaga,
tsay pumand wdtapa iméjinninta ruraydnanpag
mandargan. Tsay pumand wdata espadawan
wafuypagn0 eridan  rurashga  caycarpis
cawamunganpitam llapan runacuna iméjinninta
adorayargan. 15 Satanaspitam cordérund
wéta poderta chasquirgan, tsay pumandcag
Wwétapa imdjinnin rurayanganta cawaycagtano
parlatsinanpagpis. Tsay poderninwan imdjinninta
mana adoragnin runacunatapis  wafiutsir
ushacitsinanpag. 16 Tsaynoéllam cordérund wéta
amalas llapan ichicta, jatunta, ricuta, wactsata,
servicugcunata vy libricunatapis, deréchucag
maquincunachdwan urcuncunachd sefialatsirgan.
17 Tsaymi ni pipis rantiyta ni ranticuytapis
puedirgantsu, tsay pumand wdtapa sefialninwan
shutinpa nlmeronllapis mana captinga. 18 Cay
llapanga alli yachagtam wanan. Si pipis
alli yacharnin tantiyarga calculatsun jatusag
mantsaypag pumano wata ima niimeron canganta.
Tsay mantsaypag pumand wdatapa nimeronga
imayca runapanOmi canga: sogta pachac sogta
chunca sogtayog (666).

14

Dios Yayapa Cordérunwan juc pachac chuscu

chunca chuscu waranga (144,000) acrangancuna
cantayangan

1 Tsaypitanam Sién jirca jananchdé Dios
Yayapa  Cordérun  puntdché  ichiraycagta
ricasquirga. Tsay Cordéruwan pagtam juc
pachac chuscu chunca chuscu waranga
(144,000) runacunapis caycayargan. Tsay

Cordérupawan Taytan Dios Yayapa shutincunam,
tsay runacunapa urcuncunachd gellgashga
cargan. 2 Tsaypitanam juc mantsacaypag
gayarar, cielupita shamugta wiyasquirga. Tsayga
imayca maytsica mayu gayaragwan alldpa jinchi
magacugta. Pero tsay wiyangiga imayca atsca
arpa tOcagcuna arpancunata tOcayangannOmi
wiyacargan. 3 Tsaynollam juc mushog cantutapis
jamacuna tronopa puntanchdowan chuscun cawag
watacunapawan  respetashga  auquincunapa
puntanché cantayargan. Pero tsay mushog
cantutaga manam llapantsu yachacuyta
puediyargan. Tsay mushog cantutaga cay
patsachd caycagcunapita salvarnin, juc pachac
chuscu chunca chuscu waranga sefalar
acrashgacunallam cantayta yachacuyargan.
4Tsay sefialar acrashga runacunallam mana nijuc
warmiwan técur, limpiu shongo mana jutsannag
cawacuyargan. Tsaymi Dios Yayapa Cordérun
maypa aywaptinpis mana juc déjar gatirdyan.
Tsay runacunagam llapan runacunapita
imayca juc puntacag alldpa chaniyog garayta
acrarnin rantishgand cayargan, Cordérunpa
yawarninwan quiquin Cordérupagwan Dios
Yayapag. 5 Paycunapa shiminchfga manam ni juc
llullacuytapis tarirgantsu. TsaynOpam paycuna
mana juc jutsannag cayan.

Quimsan angelcunapa willacuynincuna

6 Tsaypitam juc angelta altu cielu pullanpa périr
aywaycagta ricasquirgd. Payga mana ushacag
cawaypag Sefior Jesucristopa Alli Willacuynintam

catsirgan. Tsaymi llapan cay patsach0 cawag-
cunaman, marcacunaman, naciuncunaman, tu-
cuyldya castacunaman y tucuyldya parlay par-
lagcunamanpis willacurgan. 7 Tsay angelmi
mantsacaypag vozninwan nirgan: “Dios Yayapita
mantsacur llapayqui alabayay. Cananga Ora
chamushganam llapanta juzgananpag. Cieluta,
patsata, lamarta y pashtag yacucunatawan mayu-
cunata camag poderdso Dios Yayata llapayqui
adorayay” nir.

8 Tsaypa gepanta ishcaycag angel shamurmi
nirgan: “jUshacashganam! jUshacashganam
jatuncaray Babilonia marca! jBabilonia marcam
imayca vinota upyatsigno machatsirnin 16cuydatsir
llapan naciuncunata jucnin jucninwan lluta
puricuydnanpag ruratsishga!”

9 Tsaypitanam quimsacag angel shamurnin
jinchi vozninwan mafiacur nirgan: “Si
mayganpis mantsaypag jatuncaray pumano
watatawan 1Imdjininta adorarnin, maquinchéwan
urcunchd sefialacuggam, 10 Dios Yayapa
rabiayninpita shamug purullata preveningan
cOpanch0  mantsacaypag Vinota  upyagno
pifiatsiyanganpita castiguta chasquiyanga.
Tsaymi alldpa mantsacashgata Dios Yayapa
angelnincunapawan Cordérunpa puntancho
ninantin  asufriwan rupatsir = imayyagpis
sufritsinga. 11 Tsay mantsacaypag ninapa goshnin
infiernugam mana juc ushacar imayyagpis mana
ushacaypa canga. Tsaycunaga manam pagasta
junagtapis ni imay shutaycuyangallapistsu, tsay
pumano watatawan imdjininta adorar shutintawan
seflalninta chasquig runacunapagga.” 12 Tsaymi

Dios Yayapa llapan mandacuynincunata cdsurnin
Sefior Jesucristoman rasumpa firmi alli tsaracur,
llapan shongoyquicunawan Pay munanganno
mana juc jutsannag alli pacienciayquicunawan

imaycata sufrirpis awantarnin shumag cumplidu
cawacuyay.

13 Tsaypitanam cielupita juc voz shamurnin
nimagta wiyarga: “Cayta gellgay: Cananpitaga
allapa cushishga cayay, Sefior Jesucristoman criy-
icuycar wafhushgacuna.” Caynomi quiquin Espiritu
Santo nin: “Aumi. Llapan rasumpa firmi criy-
icugcunallam aruynincunapita shiitayanga, lla-
pan allicunata ruraynincunam paycunapa pag-
tam cieluman compafianga.”

Salvacashga runacuna  Dios Yayapa
coséchancuna

14 Tsaypitam yapay richacusquir juc yurag
pucutayta ricasquirgad. Tsay pucutay jananchdga
Dios Yayapa Tsurinmi caycargan. Tsaymi
umanchod goripita coronashga y maquincho
allapa puncha filuyog 0sita catsirgan. 15 Tsaynam
juc angel templupita yargascamurgan. Tsay
angelnam pucutay jananchd jamaycagta jinchi
vozninwan gayarnin nirgan: “Cananga Ora
chdmushga 0Osiquita aptarcur ciegarnin llapan
coséchata gorinayquipag, llapanmi cay patsachoga
pogoshgana caycdyan.” 16 Tsaypitam pucutay
jananchd jamaycagga cay patsa jananman
Osinta macyascamurgan. Tsay Osinwanmi llapan
cay patsachd pogoshga coséchacunata jancat
ciegasquirgan.

17 Tsaypa gepantanam yapay juccag angel
cieluch0 caycag templupita yargascamurgan,
juc alldpa puncha filuyog 6sin aptashga. 18 Tsay
templupa altarninpitam ninatapis alldpa
mandagnin angel yargascamur, juc mantsaypag
vozninwan tsay filu Osiyog angelta gayarnin
nirgan: “Tsay filu Osiquiwan patsacho llapan
Uvapa wayuyninta ciegamuy. Llapanpis allish
pogoshganam caycdyan” nir. 19 Tsaymi tsay
angelga cay patsaman Osinta macyascamur,
uvapa llapan wayuyninta ciegarnin gorisquir,
juc jutuncaray mantsaypag pOsuman wifiargan
llapan yacunta gapiydnanpag. Tsay mantsaypag
pOsuman wifianganga Dios Yayapa rabiayninpita
mantsaypag alldpa castigu shamunanpag
cangantam musyatsimantsic. 20 Tsay ciegangan
llapan Ttvatam Jerusalén marcapita jucldman
jipisquir gapiyargan. Tsay gapiyangan jatuncaray
mantsaypag posupitam alldpa atsca yawar
yargamurgan, bestiacunapa umancunatapis
tsapanganyag. Tsaymi tsay yawarga imayca
mayunorag sogta junag (360 kilometros) alldpa
largota aywaytandrag aywargan.

15

Ganchis angelcunawan ganchis tucuyldya mana
alli geshyaycuna
ITsaypitanam cielucho juc mantsacaypag jatun
sefaltaricargd: Ganchis angelcunawan ultimucag
ganchis tucuyldya mana alli geshyaycunawan
sufritsiycunam cieluchd sefial cargan. Tsaymi
tsay ultimucag sufritsicuy geshyaycunawan

Dios Yayapa llapan rabiarnin pifiashga caynin
cumplinga.

2 Tsaypitam imayca ninawan tallushga
chipacyag espéjun0d chuya lamartapis ricarga.
Tsay espéjuno lamarpa cuchunchdomi mantsaypag
jatuncaray puman® wadtatawan imdjininta y
shutinpa niimeronta vencegnincuna Dios Yaya
entregangan arpancunawan ichiraycdyargan.
3 Tsaynam Dios Yayapa servignin Moiséspawan
Dios Yayapa Cordérunpa cantuncunata cayno

cantarnin: _ .
“Alldpa shumag jatun mantsacaypagmi llapan

imayca rurangayqui,

alldpa poderdso Dios Yaya.

Gampa yachatsicuy naniquiga rasumpacag jutsan-
nagmi,

Ay, Tayta Dios, gamga llapan naciuncunapa

imayyagpis mana ushacag Reyninmi canqui.

4 ¢Pirag gampita mana mantsacunmantsu, Sefior
Dios Yaya?

¢Pirag gamta cushicuywan mana alabar, ado-
rashunquimantsu?

Gam japallayquim rasumpacag jutsannag santo
canqui.

Tsaymi llapan naciuncho runacunapis

Gamllaman adoragniqui shaydmunga,

Gampa rurayniqui rasumpacag canganta musyat-
sicungayquipita.”

> Tsaypitanam Dios Yayawan mushog

contritu rurayangan cieluch6 Santuario templu

quichacasquigta ricargd. 6 Tsay templupitam

ganchis tucuyldya mana alli geshyaycunawan

sufritsicuycunata catsig ganchis angelcuna

yargascayamurgan. Tsaymi llatapancunapis
shumag chipacyag yurag sédapita cargan.
Tsaynollam cési péchuncunayag wachucuncunapis
chipacyag gori plru cargan. 7 Tsaypitam
tsay chuscun cawag watacuna caycagpita
jucnincag wata, ganchis angelcunata cada Uinuta
goripita rurashga coOpata aptatsirgan. Tsay
cOpa juntatam mana imaypis ushacag Dios
Yayapa rabiayninwan mantsacaypag castigun
shamugta entregargan. 8 Tsay templuchomi
Dios Yayapa poderninwan alldpa cushicuyninpis,
imayca pucutagndrag goshniwan juntasquirgan.
Tsaymi tsay goshniycag templumanga ni
pipis yaycuyta puedirgantsu, asta ganchis
angelcunapa tucuyléya geshyaycunawan
sufritsicuycuna apayangan cumplirnin jancat
ushacdtsicuyanganyag.

16

Dios Yayapa rabiayninpita castigupag ganchis
COpacuna

1 Tsaypitanam templupita juc mantsacaypag
vozwan ganchis angelcunata caynd nigta
wiyargéa: “Aywayay llapan munduman
jichaydmunqui ganchis cOpachd Dios Yayapa
rabiayninpita mantsacaypag castigunta” nir.

2 Tsaypitanam puntacag angel aywasquir
cOpach6 Dios Yayapa rabiayninpita mantsaypag
castigunta cay patsaman jicharpamurgan.
Tsaymi mantsaypag jatuncaray pumand wadtapa
sefialninta catsir, iméjinninta adorag runacunapa

garancunachd, alldpa mana awantaypag
nanaywan mantsaypag eridacuna yurisquirgan.
3 Tsaypitam juccag angel cOpachd Dios
Yayapa rabiayninta lamarman jicharpamuptin
yawarman ticrasquirgan. Tsay lamarga imayca
wahutsishga runapa tictashga yawarninnoragmi
cargan. Tsaymi tsay lamar rurincho llapan cawag
Waétacunapis jancat wafiur ushacéyargan.
4 TsaynoOllam tsay quimsacag angelpis cOpacho
Dios Yayapa rabiayninta llapan pashtag yacucu-
namanwan mayucunaman jicharpuptin, yawar-
man ticrasquiyargan. 5 Tsaypitanam llapan yacu-
cunata mandagnin angel ninganta wiyargéa:
“Gamga rasumpacag jutsannag Santom canqui,
Sefior Dios Yaya, gamga rasumpacag japallanmi
imaypis cashcanqui.

Tsaynollam cananpis y imayyagpis mana ushacag
cayniquiwan,

llapanta mana juc jananparnin juzganqui.

6 Llapan profétayquicunatawan acrashga jutsannag
criyicugniquicunatam

paycunaga yawarnincunata jichar wafiutsiyargan.

Tsaymi cananga gampis yawarcunata uputsir-
goyqui.

Paycunaga tsayno rasumpa alli castigashga cay-

tam mereécian.” o
7 Tsaypitanam altarpita maygantach cayné nigta

wiyargéa:

“Aumi, gam Seforlldcuna alldpa poderodso Dios
Yayam,

rasumpacag alli justiciayquiwan llapanta juzgar-
goyqui.”

8 Tsaypitanam ganchispita chuscucag angel
cOpach0 Dios Yayapa rabiayninta rupay
jananman wiflasquirgan. Tsaymi rupayta
podernin entregargan imayca ninandrag alldpa
achayninwan runacunata rupananpag. 9 Tsaymi
alldipa mantsacaypag achachaywan runacuna
rupaycarpis, mana alli cawaynincunataga
manam arepenticurnin poderdso Dios Yayataga
adorarnin alabayargantsu. Paycunaga mas
bienmi Dios Yayapa contran mana allicunata
parlarnin rimayargan, llapan tucuyldya mana alli
geshyaycunawan sufritsicuycunapa mandagnin
caycaptinpis.

10 Tsaypitanam ganchispita pitsgacag angel
jatuncaray = mantsaypag pumand  wadtapa
jamacunanman cOpacho Dios Yayapa rabiayninta
jicharpurgan. Tsayno jicharpuptinmi tsay wdtapa
llapan mandacuynin jancat ushacasquiptin,
tutapaycho quédasquirgan. Tsaymi quiruncunapis
regochiyaptinrag galluncunatapis cachurnin
agonisar, tsayldya castiguwan alldpa sufriyargan.
11 Pero tsayn0 alldpa sufriycarpis, manam
arepenticur déjayargantsu mana allita
ruraynincunataga. Mas bien tsay mantsaypag
eridancuna alldpa nanaptin sufrir, cielucho
poderdso mandacug Dios Yayapa contran mana
allicunata asharnin parlayargan.

12 Tsaypitam ganchispita sogtacag angel Eu-
frates niyangan jatun mayuman codpaché Dios
Yayapa rabiayninta jicharpurgan. Tsaymi tsay
jatun mayu tsaquisquirgan, rupay yargamunan
caru marcapita reycuna pasaydnanpag.

13 Tsaypitanam tsay dragonpawan jatuncaray
mantsaypag pumanod watapa y mana alli profétapa
shimincunapita, imayca mantsaypag sdpon0
quimsa mana alli espiritucuna yargamugta
ricargd. 14 Tsaycunaga Satanaspa supaynincuna
carmi tucuyldya milagrucunatawan sefalcunata
rurayargan. Tsay mana alli espirituncunaga llapan
munduchd reycunata gorigmi yargoyargan, Dios
Yaya allapa poderdso cayninwan juzgangan junag,
Dios Yayapa contran guerrata ruraydnanpag.
15 “Cuidddu cayay, nogaga shamushag imayca
juc suwanOmi mana shuydydmangayqui O0ra. Pero
imayca ricchaycagno llatapashgalla caycagcuna
allapa cushishga cayatsun, mana garapdatunolla
purir runacunapita mana pengacunanpag. ”
16 Tsaymi tsay quimsan sdpond supaycuna
llapan reycunata goriyargan, hebreo parlaycho
“Armagedon” niyangan sitiuman.

17 Tsaypitanam ultimu ganchiscag angel
copach0 Dios Yayapa rabiayninta llapan
wayraman jichasquirgan. Tsaymi altu cielucho
templupita juc jinchi mantsacaypag voz
nimurgan: “iCananga llapannam cumplir
ushacargon!”

18 Tsaypitanam alldpa gayararrag mag-
acuynintin illagocurgan. Tsaymi patsapis
alldpa mantsacdcuypag cuyurgan. Tsay
allipa mantsacaypag patsa cuyungannoga
manam ni imaypis cuyushgatsu cargan, cay
munduch® runacuna cayangan junagpitapis.
19 Tsay alldpa jatun marcapis quimsamanmi
raquicasquirgan. Tsaynollam llapan munduchd6
marcacunapis jancat juchur wushacéyargan.

Tsaymi alldpa jatun mana alli Babilonia
marcapag Dios Yayaga  yarpasquirgan,
rabiarnin pifiashga cayninwan c0pa junta
mana ni iman awantay ayag Vinota uputsirnin
castigananpag. 20 Tsaymi lamar rurinché
jatusag ishlacunapis geshpicuyaptin, llapan
jatusag jircacunapis jancat illacasquiyargan.
21 Tsaynollam cielupitapis runacunapa jananman
alldipa  mantsacaypag jatusag runtucuna
shicwaydmurgan. Tsaymi cada shicwamug runtu
chuscu chunca kiloyag pésargan. Tsaynd mana
ni imaypis ricdyangan jatusag geshyay runtucuna
shicwamurmi, Dios Yayapa mantsacaypag alldpa
jatun castigun cargan. Tsaynd mantsacaypag
jatusag runtu shicwamuptinmi, Dios Yayapa
contran mana allicunata asharnin parlayargan.

17

Lluta puricug warmiwan tsay jatuncaray
mantsacaypa pumano wta

1 Tsaypitanam  ganchis  angelcunapita
juccag ganchis cOpata catsigcag angel
shamuycur nimargan: “Shamuy lluta jucnin
jucninwan  puricug llapam lamarcunata
mandarnin  jananché jamaycag warmipa
castigunta ricdtsishayqui. 2 Llapan mundupa
reynincunam tagay warmiwan mana allita
ruracarnin tdcuyashga. Tsaymi cay patsacho
llapan cawagcunatapis, imayca mana alli
vinota upuyatsignd alli machdtsirnin 1luta
puricunganwan mana alli jutsaman apashga”
nir.

3 Tsaypitanam Espiritu Santo revelamangancho
tsunya mana ni imacagman juc angel pushamar-
gan. TsaychOmi juc mantsacaypag jatuncaray
puca watan montashga warmita ricarga. Tsaymi
entéruncunachdpis Dios Yayapa contran asharnin,
mana alli shuticuna gellgashga cargan. Tsay puca
watagam ganchis umayog y chunca wagrayog car-
gan. 4Tsay warmipa llatapanga alldpa pucawan
morddom cargan. Tsay llatapaga entérunpapis gori-
wan y cuyacuypag chaniyog chipapag rumiwan
y perlascunawanmi adornashga cargan. Tsaymi
goripita rurashga cOpa junta maquinchopis tagra
melanaypag jucnin jucninwan puricungan llapan
mana alli goringancunata imayca vinotan0 catsir-

gan. 5 Tsaynollam urcunchopis juc shuti gellgashga
cargan:

“PACAYLLAPANO MANA REGESHGA
JATUNCARAY BABILONIA MARCA,

LLAPAN MANA PENGACUR LLUTA PURICUG
WARMICUNAPA
Y CAY PATSACHO MELANAYPAG idolocunapawan
LLAPAN IMAYCA MANA ALLI RURAYCUNAPA MAMAN”
nir. ¢ Tsaynam tantayasquirga tsay warmi

imayca vinowann0 machashga caycanganta, Dios
Yayapa jutsannag criyicugnincunapawan Sefior

Jesucristopag willacug testiguncuna wafiugpa

yawarnincunawan.

Tsay llapanta ricaycurmi, nogalldga alldpa
jancat mantsacashga cacurgd. 7 Tsay angelnam
nimargan: “¢Imanirtan mantsacashga caycanqui?
Cananmi llapan pacayllapa tsay warmipag
y montarangan mantsaypag wadtapagwan
ganchis umancunapag y chunca wagrancunapa
significdidun imandé canganta willashayqui.

8 Tsay mantsaypag puca wadtata ricangayquiga
unayham cargan, cananga manam cannatsu,

pero yapaynam mantsacaypag shamunga.
Tsay puca wditagam jatun mantsaypag sanja
rurinpita imayca cawamugnd yargamunga.
Pero yapayga wafiurnin ushacénanpag mananam
cutimunganatsu. Tsaymi cay patsachod llapan
runacunapa cay mundu manarag camashga
captin, cawatsicug libruch6 shutincuna mana
gellgashgacagcunaga, tsay mantsaypag wata
shdrimugta ricar alldpa mantsacdyargan. Tsay

runacunam alldpa mantsacdyargan, tsay wadta
unay canganta y cananga manana cangantawan

yapay shamunanpag canganta musyasquir.

9 “Tsaymi pipis caychd entendinanpagwan
yachacunanpag caycan: Tsay  ganchis
umancunagam ganchis jircacunacho tsay lluta
jucnin jucninwan mana alli puricug warmi
jamaycangan. Tsaymi tsay ganchis umancunaga
ganchis reycuna cayan. 10 Tsaymi pitsgacag
reycunaga ushacdyashgana. Juccag reymi cananga
cay patsachdé mandacuycan. Tsaypita juccag
reyga manaragmi cay patsaman shamunragtsu.
Tsay ultimucag rey shamugpa mandacuyninga
pOcu tiempullam diiranga cay patsachd. 11 Tsay
unay cawag, cananga manana cawag jatuncaray
wdatagam, pusagcag reyga cargan. Pero ganchis
reycuna casta caycarpis, tsay wdtaga mana mas
cutimugpagmi wafiur ushacanga.

12 “Tsay chunca wagracuna ricanganquigam
chunca reycuna cayan. Tsay reycunaga
manaragmi mandacur gallayashgaragtsu. Pero
tsay reycunaga juc orallapagmi mandacuynincuna

chasquiyanga, mantsacaypagjutuncaray watawan
pagta. 13 Cay chunca reycunaga acuerdu carmi,
llapan podernincunata mantsaypag jatuncaray
watata entregayanga llapanta mandananpag.
14 Tsaymi paycunaga Dios Yayapa Cordérunpa
contran guerrata rurar peleayanga. Pero Dios
Yayapa Cordérungam llapanta vencenga, llapan
sefiorcunapa Sefiornin, llapan reycunapa Reynin
car. Tsaymi Cordéruta gatiragnincagcunaga
Dios Yayapa acrarnin gayashga, Payllatana
cuyarnin criyicuynincunachd firmi tsaracurnin
mana gongaypa cdsucug cumplidu cayan.”

15 Tsaypitanam tsay angel nimargan: “Tsay
lluta jucnin jucninwan mana allita rurar puricug
warmi jamaycangan lamar ricangayquiga, llapan
runacuna tucuyldya parlaywan maytsay marca
naciuncunam cayan. 16 Tsay chunca wagrashga
mantsaypag wata ricangayquinam, tsay lluta
jucnin jucninwan puricur mana allicunata rurag
warmita chiquinga. Tsay mantsaypag wadtata
servignincunam tsay warmita ushacatsirnin
pengacuypag garapdatuta déjasquiyanga. Tsaymi
quiquin warmipa aytsanta micur, mantsacaypag
rupatsirnin ushacétsiyanga. 17 Quiquin Dios
Yayam shongonman Pay munangannd imayca
munanganta rurananpag churashga. Tsaymi
tsay chunca reycuna acuerdu car, llapan
mandacuyangan podernincunata, mantsaypag
jatuncaray watata entregayanga. Tsayno
llapanta rurarmi, Dios Yaya mandacungancunata
rasumpa cumpliyanga. 18 Tsay warmi
ricangayquigam, alldpa poderyog jatun marca cay
patsa llapan munduch6 reycunata mandagnin.”

18

Jatuncaray Babilonia marca ushacangan

1 Tsaypitanam cielupita poderdso llapan man-
dacuyninwan juc angel bdjaycamugta ricasquirga.
Tsaymi tsay angelpa alldpa chipacyayninwan cay
patsapis jancat atsicyasquirgan. 2 Tsaymi juc
mantsacaypag jinchi vozninwan gayacurnin nir-
gan:
“jUshacashganam! jUshacashganam jatuncaray Ba-

bilonia marca! .
Cananga llapan supaycunapa wajinwan

tucuyldya mana alli espiritucuna técuylnanmi
ticrashga.

Tsaynollam mana alli chucaru melanaypag pish-
gocunapa

geshuncunamanmi ticrashga.

3Tsay llapan naciunché runacunapis

imayca vinowan l6cuyar machashganomi caycayan.
Tsaymi mana alli yarpayninwan lluta jucnin juc-

ninwan o
mana allicunata rurar puriycéyan.

Tsaynollam llapan mundupita reycunapis

paywan imayca mana allicunata ruracarnin puri-
yargan.

Tsay llapan munduch6 imayca ranticugcunapis

allapam ricuyayashga

Babilonia marcapa alldpa imaycan capuptin

lluta imaycata rurar perdetsinganwan” nir.

4Tsaypitanam cielupita juc voz nimugta wiyarga:

“Llapayqui nogapagcag runicuna tsay mundupita
yargayamuy,

llapan mana alli jutsa rurayanganpita tucuyléya
mantsacaypag

sufritsicuy mana alli geshyaycunawan mana
sufriyanayquipag.

5Paycunapa mana alli jutsancunam,

asta cieluman tincut pélacashga.

Tsaymi Dios Yayaga llapan runacuna

tucuyldya ~mana alli  rurayangancunata
yarpasquirgan.

6 Dios Yayaman criyicugcunata chiquirnin gati-
cachar entregacunganpita,

ishcay cuti mas quiquin Babilonia marcata entre-
gayay.

Tsaynolla llapan mana alli ruranganpitapis, ish-
cay cuti mas sufritsirnin pagayay.

Paytaga cay munducho runacunata ayag vinotan0

tallurcur upyatsinganpitapis,

ishcay cuti tallurcur mas purullata upyatsiyay.

7 Quiquinpa riquésanpag ayrajarnin cushishga
alabacur,

munayllanwan yarpar quiquillanpag imaycat-
apis entregacungannolla,

quiquintapis castigarnin mantsacaypag
llaquicuywan sufrimientucho catsiyay.

Payga shongollanch0 yarparmi nican:

‘Nogaga caychOmi reyna jamayca.

Nogaga manam viudatsu cé, ni imaypis manam
llaquicur sufrishagtsu’ nir.

8 Tsaymi juc junagllaché mantsacaypag sufrit-
sicuy

llapan mana alli geshyaycuna payman shaya-
munga:

wafiuywan alldpa llaquicuynintin mallagécuy.

Dios Yayaga alldpa poderdso Sefiormi

llapan imayca mana alli rurangancunapita con-
denananpag.

Tsaymi Babilonia marcata ninawan rupatsirnin
jancat ushacétsinga.”

9 Llapan mundupita reycunam jucnin
jucninwan lluta puricur mana allicunata
rurarnin, imayca riquésancunawanpis lluta
perdetsiyanganpitam rabiarnin alldpa llaquicur
wagarnin  sufriyangan, ninawan  jancat
rupar lunyarrag goshnigta ricarnin. 10 Tsay
llapan castigucunawan sufriycanganta ricarmi,
alldpa mantsacashga carullapita ricararnin
gayaycachar niyanga:

“jAllau! jAllau jatuncaray shumag Babilonia
llapan marcata mandagnin poderdsa marca!
jCananga juc OrallachOmi llapan mantsacaypag
ushacay castiguyqui chdmushga!”

11 Tsaynollam llapan mundupita ranticug
runacunapis rabiarnin llaquicur wagayanga,
tsay jatun Babilonia marcapag. Tsayno
pdsasquiptinga mananam ni pipis rantinganatsu
llapan gepincuna rantipag apayamungantapis.
12 Tsaymi manana rantig cayanganatsu, tsay
llapan maytsica gorita, yurag gellayta, alldpa
shumag chipacyag chaniyog rumicunata,
perlascunata, alldpa fino linopita télacunata y
sedapitawan cuyacuypag morddo chipacyag
puca télacunata. Tsaynollam llapan clési alldpa
mushcug gerucunata, marfilpita tucuyléya
adornocuna rurashgata, alldpa  shumag
gerucunapita, broncipita, fierropitawan
marmolpita rurashgacunata rantiyanganatsu.
13 Tsay maytsica canelacunata, mushcug

jachacunatawan goracunata, incienciuta, mirata,
mushcug perfliimita, vinota, olivospa aceitinta,
allapa fina jarinatawan trigutapis rantiyanganatsu.
Tsaynollam alldpa maytsica wétacunata, Ushacunata,
bestiacunata, carrocunata asta servicug
esclavupag cuerpuncunatawan almancunatapis
ranticuydnanpagmi runamajincunatapis
apayamurgan.

14 “Tsaymi llapan ranticugcunaga tsay Babilo-
nia marcapagga niyanga:

‘iCananga mananam capushunquinatsu tsay allapa
munangayqui

allish gustashungayquicunal!

iCananga alldpa cushicuypag chipacyag

llapan imayca riquésayquicunatawan llapan imayca
capushungayquitam

imayca ogragno mana ni imay mas tarinayquipag

llapanta jancat perdergoyqui!’ nirnin.”

15 Tsay llapan imaycata ranticur negociuta
ruragcunapis, Babilonia marcapa gellaynin-
wanmi alldpa ricu ticrayargan. Tsaymi llapan
negocianticunapis tsay castiguwan alldpa sufrigta
ricar, carucunallach0 mantsacashga rabiarnin
llaquicur caycdyanga. 16 Tsaynam wagarnin
gayaycachar niyargan:

“iAllau! jAllau jatuncaray shumag Babilonia
marca!

Unayga tucuyldya chipacyag fino linopitawan

morddontin puca shumag llatapashga warminomi
cargayqui.

Tsaynollam shumag chipacyag llatapacunawan
goriwan,

gellaywan, tucuylaya cuyacuypag chaniyog rumi-
cunawan

y perlascunawan adornashga cargayqui.

17 ;Tsay llapan imayca riquésayquim cananga juc
Orallacho jancat ushacashga!”

Llapan bliquicunapa capitannincunawan runa-
cuna, lamarcho purigcunawan lamar rurincho
arugcunapis, alldpa carullach6nam quédacuyargan.
18 Tsay jatuncaray Babilonia marca ruparnin
goshnigta ricarmi, gayaraycachar niyargan: “;Cay
jatuncaray shumag alli marcandga manam ni
maygan marcapis masga cantsu?”

19 Tsayn0 nirmi llapan rabiar mantsacashga
llaquicur, umancunamanpis allpacunata
lagchirnin gayaycacharnin wagar niyargan:
“jAllau! jAllau jatuncaray shumag Babilonia

marca!
Llapan imaycayog rica marca canganwanmi lla-
pan lamarcho

bliquiyogcunapis alldpa ricu ticrayargan.

iCananga llapanpis juc orallachomi jancat ushacar

manacagman ticrasquirgon!

20 iLlapan criyicugcunawan mana jutsannagcuna

y apostolcunawan profétancuna y cielucho
caycagcunapis

tsay jatuncaray Babilonia marca ushacanganta
cushicuyay!

Tsay marcatam quiquin Dios Yaya llapan imayca

mana allicunata ruranganpita condenar
juzgashga

sufritsiydshungayquipita” nirnin.

21 Tsaypitanam juc poderdso mandacug angel
molinupag jatuncaray rumita pallarcur, lamar
rurinman cayno nir jitarpurgan:

“CaynoOmi jatuncaray shumag Babilonia marca,
gampis uraypa lamarman jitarpushga canqui
manana masga niimay tariyashunayquipag.

22 Mananam llapan célliquicunachd ni imaypis
arpatawan lautapa

ni trompétapa shumag musican tOcayangantapis
wiyanquinatsu.

Tsaynollam imayca ruray yachag obrérocunapis
cayanganatsu

ni rumipita molinupa gayarayninpis ni imay wiy-
acangantsu.

23 Gam Babilonia marcachfga, mananam lam-
paracunapa actsinpis atsicyanganatsu.

TsaynOllam ni imaypis alldpa bullata rurar
casaracuy  fiestacunatapis  wiyayan-
ganatsu.

Tsay llapan ranticug runayniquicunaga puntata
llapan munduchd alldpa poderdso runacu-
nam cayargan.

Tsayno carmi gamga llapan naciuncunata bruje-
riayquiwan llullatsirnin engafiargayqui.

24 Tsay Babilonia marcachémi Dios Yayapa
profétancunapawan

jutsannag acrashga criyicugcunapa yawarnincu-
nata tariyashga.

Tsaynollam llapan munducunachd wafiutsiyangan

runacunapa yawarnintapis tariyargan”
nir.

19

jAleluya! Cieluchoé Dios Yayata alabayangan
1 Tsaypitanam cieluchdé maytsicag runacuna
jinchi voznincunawan gayaycachagta wiyarga:
“iAleluyal
iRasumpa salvaciunga Dios Yayallapitam shamun!
Alldpa cushicuy poderninga,
quiquin Dios Yayallapam.
2Dios Yayaga rasumpacag alli justicianwanmi lla-
pantapis juzgan.

Tsaymi cananga tsay alldpa lluta mana allicunata
rurar

jucnin jucninwan puricur Babilonia marca llapan
munduta

mana alli ruragman ticratsinganpita
ushacénanpag condenashga.

Tsaymi Dios Yayapa llapan servignincunata
wanutsir

yawarnincunata jichanganpita ushacatsirnin ven-
gashga” nir.

3Tsaypitam yapay gayaycachar niyargan:

“iAleluyal

iSefiornintsic cushicuywan alabashga cayculldtsun!

Mana ushacaypam imayyagpis jatuncaray Babilo-
nia marcapita goshni shérirnin parangatsu”
nir.

4 Tsaypitanam ishcay chunca chuscun
respetashga auquincunawan chuscun cawag
Wwdtacuna patsayag umpuycurnin, juc shumag
jamacuna tronoch0 jamaycag Dios Yayata
adorarnin gayaycachar niyarnin:

“iTsayn0 caycullatsun! jAleluyal!

jSefornintsic cushicuywan alabashga

caycullatsun!”
5> Tsaypitanam jamacunapita juc voz wiyacar-

gan cayno nir:

“iLlapayqui ~ servignincuna  japallan  Dios
Yayantsicta adorar alabayay!

iTsaynOlla yashgacunapita gallaycur ichishag
wamracunapis,

Dios Yayapita mantsacur respetarnin alabayay!”

Dios Yayapa Cordérun imayca casaray
fiestachéno llapan criyicugnincunawan
goricdyangan junag

6 Tsaypitanam maytsicag runacunapa vozn-
incunatand imayca pagtsa yacu gayaragtawan
mantsacaypag gayararnin alldpa maytsicag mag-
acuycunatano wiyarga. Tsaymi niyargan:
“jAleluyal
iSefiornintsic cushicuywan alabashga cayculldtsun!
Cananga llapan mandacuyninwanmi

alldpa poderdso Sefiornintsic Dios Yaya mandacuy-
can.
7 Allapa cushicushun llapan cushicuynintsicwan.

Tsayn0 cushishga car, llapantsic Dios Yayata
agradécicurnin adorashun.

Cananga 0ra chdmushganam Dios Yayapa Cordérun

casarar fiestata rurarnin

llapan rasumpa criyicugnincunawan pagta
goricdnanpag.

Tsaymi Dios Yayapa Cordérunpa warminpis pre-
venicushgana caycan.

8 Canangam Payta limpiu alldpa fino chipacyag

linopita llatapata shucucunanpag entregashga.”

(Tsaymi tsay linopita fino llatapaga significan, Dios
Yayaman jutsannag firmi criyicugcuna cawaynin-
cunacho allicunallata rurayangan.)

9 Tsaypitanam tsay angel yapay nimargan:
“Gellgay: ‘Allapa cushishga cayatsun Dios
Yayapa  Cordérun  casarangan fiestaman
llapan convidashgacuna.” ”  Tsaymi cayno
nimarni yapamurgan: “Caycunam Dios Yayapa
rasumpacag Palabrancunaga” nir.

10 Tsaymi nogaga angelpa chaquinman ado-
randpag gongorpacuycurgda. Pero paynam nimar-
gan: “jAmatsaynogaruraytsu! Nogapis waquincag
criyicug waugeyquicunawan mana juc gelanar
gamno cdsucur Sefior Jesucristopa Willacuyninta
willacur Dios Yayapa servigllanmi cd. jTsaymi
quiquin Dios Yayallata adoranayquiga! Tsay
rasumpacag Sefior Jesucristopa Willacuyninmi,
llapan profétacunata yachatsin Dios Yayapa ra-
sumpacag Alli Willacuyninta willacuyénanpag”
nir.

Yurag bestian montashga

11 Tsaypitanam cielu quicharaycagta ricas-
quirgd. Tsaymi juc yurag bestia yuriscamurgan.
Tsay bestiata montagninpanam shutin cargan,
“Imaypis alli cumplidu Rasumpacag.” Tsaymi
Payga alli justicianwan juzgarnin llapanta
mandar rasumpacag alli mandacuyninwan
guerrata ruran. 12 Nawincunapis imayca
nina lunyagnoragmi atsicyargan. Tsaynollam
umanchopis atsca cordnashga cargan. Paypa
shutin gellgashgatapis ni pi mana regeptinmi,
quiquillan regergan. 13 Llatapanpis yawarwan

tiflicashgam cargan. Paypa shutingam: “DIOS
YAYAPA RASUMPACAG PALABRAN.” 14 Tsayno
fino linopita yurag chipacyag limpiu llatapashgam,
cielucho ejercitucuna llapan yurag bestiancuna
montashga gatiyargan. 15 Shiminpita juc alldpa
filu espada yargogwanmi, naciuncunatapis
ushacatsirgan. Tsaymi Payllana llapan
naciunchd imayca juc fierropita varawanno
mandacunga. Paymi imayca uvata chaquinwan
jarurnin  gapinganné poderdso mandacug
Dios Yayapa rabiayninwan pifiashga caynin
castigupita shamug, alldpa ayag vinota llapan
chiquignincunata uputsirnin juzganga. 16 Tsaymi
llatapancunachdwan pulpancunachopis cay shuti
gellgashga cargan:

“LLAPAN REYCUNAPA REYNIN, LLAPAN SENorcunapa
SENornin. 17 Tsaypitanam rupayché juc angel
ichiraycagta ricargd. Tsaymi cielupa périr aywag
aytsa micug jatusag pishgocunata angel allapa
jinchi vozninwan gayarnincuna nirgan:
“Llapayqui shayamur goricaydmuy Dios Yayawan
allapa allish meriendar micuyanayquipag.

18 Cananga llapayqui goricar shayamuy
reycunapawan, militarcunapa y alldpa puedig
mandacug runacunapa, bestiacunapatawan
montagnincunapa aytsancunata
micuyénayquipag. Tsaynolla micuyay llapanpa
aytsancunata, servicug escldvucunapata 0 mana
escldvucunapata, jatusagpata o ichishagpatapis”
nir.

19 Tsaypitanam mantsaycaypag jatuncaray
pumano Waétatawan llapan mundupita
reycuna llapan ejercituncunatawan guerrata

ruraydnanpag goricashgata ricargé. Tsay
llapanmi  guerrata rurayta munayargan,
yurag Dbestian montashgapawan llapan
ejercituncunapa contran. 20 Pero mantsaycaypag
jatuncaray pumano watapa puntancho tucuyldya
milagrucunawan sefialcunata ruranganpitam,
tsay mana allita yachatsicur engafiacug
profétatapis, pumand wdatawan pagta présu
gaycuyargan. Tsay engafiacug profétam tucuyldya
milagru sefialcunawan engafiargan, pumano watapa
sefialninta chasquiyta &nigcagcuna lmajmmntapls
adoraydananpag. Tsaymi mantsacaypag jatuncaray
pumand watatawan mana alli yachatsicug
profétataga, asufrintin nina lunyaycag gocha
rurinman cawaycagllata jitarpuyargan.
21 Tsaypitanam yurag bestian montashgapa
shiminpita alldpa filu espada yargamugwan, tsay
mantsaypag watapa ejercituncuna quédashgatapis
jancat waflutsirgan. Tsaymi llapan aytsa
micug jatusag périg pishgocunapis tsay
waliushgacunapa aytsancunata pachancunapis
jancat juntanganyag micuyargan.

20

Waranga watacuna

1 Tsaypitanam cielupita mantsacaypag sanjapa
llavin aptashga y juc jatuncaray cadenan
achcushga angel bdjaycdmugta ricargd. 2 Tsay
angelmi jatuncaray mantsacaypag dragon watata
unaycag culebra supaycunapa mandagnincuna
Satanasta ~waranga watapag cadenawan
watasquirgan. 3 Tsaymi mantsacaypag jatun

sanja uchcuman jitarpurnin alli segiru
wichgarnin tsapasquirgan. Tsay garpungan
sanjapa jananmanmi juc séllutapis churargan,
asta waranga watacuna pdasanganyag ni maygan
naciuncunatapis manana engarfiananpag.
Tsay waranga watacuna pdasasquiptinmi, pOcu
tiempullana cachacashga canga.

4 Tsaypitanam ricargd, jamacuna trénocunacho
llapanta juzgaydnanpag autorisashgacunalla
jamaycdyagta. Tsaynollam Diospa Palabrantawan
Sefior Jesucristopa Alli Willacuyninta willacugcu-
napa umancunata rogotsir wafiutsiyangancunapa
almancunatapis ricargd. Paycunaga manam
jatuncaray mantsaypag wdtatawan imdjinnintapis
adorayargantsu ni manam urcuncunachodwan
maquincunachopis sefialninta churacuyta

munayargantsu. Paycuna cawascamurmi,
Sefior Jesucristowan pagta waranga watacuna
mandacuyargan. 5 TsaynOmi puntacag

cawamuy junagga cargan. Pero waquincag
waliushgacuna manam cawaydmurgantsu, tsay
waranga watacuna pdasanganyag. 6 jAlldpa
cushishga jutsannag santo cayay, Dios Yayaman
criyicugcunawan puntata cawayamungayquipita!
Tsaypita gepacag asipag wafiuypaga mananam
podernin canganatsu, tsay puntata wafhusquir
cawamugcunapagga. Tsay cawamugcunaga Dios
Yayapawan Sefior Jesucristopa sacerdOticuna
carmi, Paywan pagta waranga watacunayag
mandacuyanga.

Satanaspa ushacaynin



Apocalipsis 20:7 Ixix Apocalipsis 20:12

7 Tsaypita waranga watacuna pdsasquiptinmi,
Satanas gaycuranganpita gargoyanga. & Tsayno
gargosquiyaptinmi chuscunld entéru munducho
naciuncunapa aywar Dios Yayapa contran en-
gaflacunga. Tsayno aywarmi Gog marcatawan
Magog marcata engafiar llapan ejercituncunawan
guerrata rurayananpag gorimunga. Tsaymi paycu-
naga alldpa maytsicag imayca lamar cuchuncho
arenilla goturagnorag cayanga.

9 Tsaypitanam cay patsapa juccaglaninpita
juccagladonyag marcharnin aywar, Dios Yaya
cuyangan Jerusalénchd llapan criyicugcuna
tdcuyangantapis jancat ushacatsiyta munar
cunchawasquiyanga. Pero Dios Yayanam
altu cielupita nina lunyaycagta cachamurnin,
llapanta rupartsirnin jancat ushacéitsinga.
10 Tsaymi alldpa llulla engafiacug Supaytapis,
jatuncaray mantsacaypag pumand watatawan
mana alli yachatsicug profétata ninawan asufri
lunyaycag gochaman quimsanta jitarpuyanga.
TsaychOmi paycuna pagasta junagta mana
ushacaypa alldpa mantsacaypag castiguwan
imayyagpis sufriyanga.

Jatuncaray yurag jamacuna tronopa puntancho
llapan wafiugcunata juzgayangan

11 Tsaypitanam juc jatuncaray yurag
jamacunatawan, jananchod jamaycagta ricarga.
Tsay jamaycagpa puntanpitam cay patsawan
cielupis illacarnin  imayca  geshpignorag
aywacuyargan. Pero paycunaga manam juc
sitiullatapis tsincacuydnanpag tariyargantsu,
Dios Yayapa ricédnanpitaga. 12" Tsaypitanam

llapan wafushgacunata jatusagtawan
ichishagtapis, Dios Yayapa puntancho llapan
ichiraycagta ricargd. TsaychOmi librucunapis
quicharaycdyargan. Tsaynollam cawatsicug
juc libru niyanganpis quicharaycargan. Tsay
librucho imandpis gellgashga caycanganwanmi
llapan wafiushgacunata juzgayargan, cada tunu
imatapis rurayanganpita. 13 Tsaypitanam
lamar gochapitapis llapan wafiushga caycagcuna
yargascayamurgan. Tsaynollam wafiuywan
infiernupitapis llapan wafiushga caycagcuna
yargascayamurgan. Tsay  wafiushgacuna
yargascayamuptinmi, llapanta juzgargan
cada Unu imatapis segun rurayanganmanno.
14 Tsaypitanam wafiuywan infiernutapis ninané
lunyaycag gocha rurinman jitarpuyargan.
Tsaymi cay ninan6é lunyaycag gochaga yapay
juccag wafiuy cargan. 15 Tsay cawatsicug libruch6
mana shutincuna gellgashga caycagcunatagam,
ninand lunyaycag gocha rurinman imayyagpis
sufriydnanpag jitarpuyargan.

21

Cielucho mushog Jerusalén

1 Tsaypitanam mushog cielutawan mushog
patsata ricarga. Tsay puntacag cieluwan
puntacag patsaga ushacashgana y mananam
ni lamar gochapis cargannatsu. 2 Tsaynollam
jutsannag alldpa santa marcata ricargd, cielucho
Dios Yayapa puntanpita mushog Jerusalén
béjaycdmugta. Alldpa shumag allitsashgam cargan,
imayca juc novia compromisunwan tincunanpag

alli shumag shucucushgano. 3 Tsaypitam
cieluchd jamacuna tronopita juc jinchi voz
cayno ninganta wiyarga: “Ricay. Cananga
llapan runacunawanmi quiquin Dios Yaya técur
caycan. TsaynoOllam runacunawan cawanga,
Paypa marcan cayananpag. Quiquin Dios Yayam
paycunawan canga llapan runacunapa Dios
Yayancuna imayyagpis cananpag. 4 Quiquin
Dios Yayam llapan runacunapa wegencunata
tsaquitsishga. Cananga mananam wafhuywan
alldpa nanacugnorag wagarnin llaquicuy alldpa
sufriypis canganatsu. Tsay punta llapan
imayca sufriycunagam cananga jancat pasarnin
ushacashgana.”

5 Tsaypitanam jamacuna tronochd jamaycag

nirgan: “Nogaga llapan imaycacunatapis
mushogmanmi ticraycatsi.”
Tsaypitam nimargan: “Caycuna llapanta

gellgay, llapan runacunapis rasumpacag
Palabriacunaman confiacuyinanpag.” 6 Tsaynam
nimargan: “Llapan cumplishganam caycan.
Nogam cd, gallarinanwan ushanan imayca A y
Z letracunand. Si pipis yacunaptinga, nogam
upyananpag alldpa chuya cawatsicug mana
juc chaniyog yacuta garashag. 7 Pipis llapan
mana alli ruray jutsancunata vencegcagmi, cay
llapan erencidta chasquinga. @ Noga Diosnin
captimi, payga wamrd canga. & Pero llapan
mana alli yarpayyogwan mantsacurnin mana
criyicugcuna, alldpa melanaypag chiquicugcuna,
wafutsicugcuna, mana allita rurar jucnin
jucninwan puricugcuna, Dbrujeria rurayta
yachagcuna, 1idolocunata adoragcuna, llapan

llullacugcunam, imayca péagata chasquigno
infiernuché ninawan asufri rupar lunyaycag
lamar gocha rurinman sufrig aywayanga.
TsaychOmi yapay ishcaycag wafiuywan
ushacéayanga.”

Mushogcag Jerusalén marca

9 Tsaypitanam ganchis copa juntata ultimucag
sufritsicug mana alli geshyaycunata catsig
jucnincag angel shamuycur nimargan: “Shamuy
ricdtsishayqui, Dios Yayapa Cordérunpa novian
warminta” nir. 10 Tsayn6 Espiritu Santo
revelamarni ricdtsimanganchOmi, tsay angel
jatun alldpa altu jirca jananman apamargan.
Tsay jircapitam Jerusalén jutsannag santa
marca altu cieluché Dios Yayapa puntanpita
béjaycdmugta ricdtsimargan. 11 Tsay Jerusalén
marcagam  allapa  shumag  chipacyarnin
atsicyargan imayca quiquin Dios Yayanorag.
Tsay atsicyayninga imayca cristalné alayri
ricacag alldpa chaniyog chipacyag jaspe niyangan
diamante ruminomi cargan. 12 Tsay marcaga
entérunpa tumat jatuncaray altu pergarnin
murallashgam cargan. Tsaymi chunca ishcay
puncuyog captin, cada puncuch6 juc angelpis
caycargan. Tsaypa puncuncunachomi chunca
ishcay casta israelcunapa shutincuna gellgashga
caycargan. 13 Tsaymi quimsa puncu janagpa
y quimsa puncu urapa cargan. Tsaynollam
rupay yargamunancagpa quimsa y rupay
jeganancagpa quimsa cargan. 4 Tsay marcapa
perganga chunca ishcay cimientuncuna
churashgam cargan. Tsay chunca ishcay

cimientuncunachdnam Dios Yayapa Cordérunpa
chunca ishcay apostolnincunapa shutincuna
gellgashga cargan.

15 Tsay parlapdmagni angelnam goripita
rurashga shogoshno varata catsirgan. Tsay
vdrawanmi entéru marcata pergantawan llapan
puncuncunata tupurgan. 16 Tsay marcapaga
anchunwan largonpis iwallla captinmi cuadradu
cargan. Marcata angel tupuptinmi, ishcay
waranga ishcay pachac kilometros médirgan.
Tsaynomilargonwan anchunpis y altunpis iwallla
cargan. 17 Tsaypitanam angel pergancunata
tupuptin, runacuna tupucuyanganwan sogta
chunca pitsga metru médirgan. 18 Pergagam allédpa
chaniyog shumag jaspe niyangan diamantend
rumipita rurashga cargan. Tsay marcaga gori
purupita rurashga carmi, imayca alldpa allish
mayllashga limpiu cristalnrag atsicyargan.
19 Tsay pergapa llapan cimientuncunapis,
tucuyldya cuyacuypag shumag rumicunawan
adornashgam cargan. Puntacag cimientunam
allapa shumag jaspe niyangan diamante Yy
ishcaycag cimientunam cuyacuypag azul
zafiro rumipita rurashga cargan. Tsaynollam
quimsacag cimientupis agatapita y chuscucag
cimientunam chipacyag verde esmeralda
rumiwan rurashga cargan. 20 Pitsgacag
cimientunam tucuyldya Onicewan y sogtacag
cimientunam puca cornalinawan. Tsaynollam
ganchiscag cimientupis gallwa crisolito rumiwan
y pusagcag cimientunam tsegyag berilo rumiwan
rurashga cargan. Ishgoncag cimientunam
gallwa esciro topacio rumiwan y chuncacag

cimientunam verde crisoprasa rumiwan
rurashga cargan. Chunca juccagnam jacinto y
ishcay chuncaycagnam morddo amatistawan.
21 Chunca ishcay puncucunanam chunca
ishcay perlascuna cayargan. Cada puncum
jatuncaray juc perlasllapita rurashga cargan.
Tsay marcapa principalcag cdllinnam gori piru,
imayca chipacyag cristalndrag ricacargan.

22 Alldipa mandacuyyog poderdso Sefior
Dios Yayawan Cordérun templu cayaptinmi,
tsay marcachOga ni maygan templucunatapis
ricarganatsu. 23 Tsay marcaga rupaytapawan
quillapa atsicyaynintapis mananam  wa-
nargannatsu, quiquin Dios Yaya chipacyag
gloriancho atsicyanganno Cordérun tsay marcapa
actsin captin. 24 Llapan naciuncunacho
salvacashga runacunam tsay marcapa actsinwan
atsicyaych0 puriyanga. Tsaynollam entéru
mundupita reycunapis tsay marcaman alldpa
chaniyog riquésancunatawan llapan puedig
caynincunata apamurnin adorayanga. 2> Manam
puncuncunapis  junagpaga  wichgashgatsu
canga y manam tsaychOga pagas tutapayga
canganatsu. 26 Tsaymanmi llapan puedig
caynintawan imayca chipacyarrag alldpa
chaniyog riquésancuna caydpunganta llapan
naciuncunapis  alabaydnanpag  apaydmunga.
27 Pero manam ni imaypis tsaymanga
yaycuyangatsu ni pi carpis, jutsa ruragcunawan
idolocunata adoragcuna ni chiquicugcunawan
melanaypag mana allita ruratsicur, llullacur
engariacugcunaga. Tsaymanga Dios Yayapa
Cordérun catsingan rasumpa cawatsicug librucho

shutincuna gellgashgacagcunallam yaycuyanga.

22

Cawatsicug mayu

1Tsaypitanam tsay angel juc alldpa limpiu mayu
cawatsicug yacuta ricdtsimargan. Tsay mayugam
imayeca cristalnorag alldpa chuya Dios Yayapawan
Cordérunpa jamacuydnancunapita yargamurgan.
2 Tsay marcapa principalcag céallin pullan
mayupa ishcanld cuchuncunachomi cawatsicug
jachacuna, cada quilla juc cuti wayur watachoga
chunca ishcay cuti wayuyargan. Tsaynollam
raprancunapis llapan naciunchd runacunata
cuticatsirnin jampinanpag cargan. 3 Cielucho
mushog Jerusalén marcach6ga mananam ni
imaycapis maldiciunashgaga canganatsu.
Dios Yayapawan Cordérunpa tsay marcacho
jamacuydnan captinmi, paycunata llapan
servignin runacunapis adorarnin serviyanga.
4 Tsaymi quiquin Dios Yayawan céra cdra
ricdnacur, urcuncunachopis Paypa shutinllatana
gellgashga catsiyanga. 5> Tsay marcachoga
tutapay pagaspis mananam canganatsu.
Quiquin Sefior Dios Yaya actsincuna captinmi,
tsaycho tdcugcunaga linternatawan actsita ni
rupaypa actsicyaynintapis wanayanganatsu.
Servignincunapis Paywan pagtam manana
ushacaypa imayyagpis mandacuyanga.

6 Tsaypitanam angel nimargan: “Cay palabra-
cunaga rasumpacagmi, cay palabracunamanga
rasumpam confiacuyénan. Mandacug Sefior
quiquin Dios Yayam Espiritu Santonwan

unay profétacunatawan willacatsir parlargan.
Tsaymi Payta servignincunaman angelnin
willacunanpag cachashga, llapan imayca sasllana
pdsananpag canganta musyatsicuyananpag” nir.

Serior Jesucristo cutimunanpag ichicllanam fal-
tan
7 “Ricdyay nogaga sasllanam shamushag!
jAlldpa cushishga cayétsun, cay librucho Diospa
Palabran gellgashga willacunganta cédsucugcuna!”

8 Noga Juanmi, cay llapan imaycacuna péasagta
wiyarnin ricargd. Tsay llapan pdsanganta wi-
yarnin ricaycurmi, ricatsimagni angelpa chaquin-
man adoranipag gongorpacuycurgd. ° Pero angel-
nam nimargan: “jAma tsaytaga ruraytsu! Nogapis
gamno y criyicug waugeyquicuna profétacunano
servicugllam cd. Tsaynollam Dios Yayapa servi-
gnin cd, cay libruch6 Diospa Palabran gellgash-
gata cdsucugcunanolla. jQuiquin Dios Yayallatam
adoranayquiga!”

10 CaynOpismi nimargan: “Cay librucho
llapan  gellgashgacunata ama pacayllapa
catsinquitsu. Libruché Diospa Palabran

gellgashga caycag tilempu cumplinanpag
chaycdmunnam. 11 Tsay cananyag mana allita
ruragcunataga déjaycuy mana allita rurar
cacuydnanpag y jutsasapacunatapis melanaypag
jutsancunallach6 cawacuydnanpag. Pero imatapis
allillata rurarnin shumag cawagcunaga imaypis
allillata rurarnin shumag alli pasacuych0 cawacur
sigiyatsun. Tsaynolla llapan cawaynincho mana
jutsannag santond cananpag Dios Yayaman

entregacushga carga, tsayno mana jutsannaglla
imaypis cawacuyétsun.”

12 Tsaymi Sefior Jesucristo nin: “Ricdyay
sasllanam shamushag juc premiuta apamur.
Tsaymi tsay premiuta apamur llapan runacuna
cada Unu imatapis rurayanganpita entregashag.
13 Nogam puntacagwan ultimucag ca,
gallarinanwan ushanancag, imayca A y Z

letracunano. o )
14 “L]atapancunata limpiu tagshashgano

caycagcuna alldpa cushishga cayétsun, cawatsicug
jachacunapa wayuyninta dérechuncuna
canganpita micuyinanpag. Tsaynd limpiu
cayanganpitam, cieluchd mushog Jerusalén
marcapa puncunpapis yaycuyta puediyanga.
15Pero tsay alldpa tucuyldya melanaypag mana alli
ruragcunawan brija ruragcuna, mana allicunata
rurarnin  jucnin jucninwan puricugcuna,
runamajincunata wafiutsicugcuna, idolocunata
adoragcuna, llullaycuycunata cuyarnin llullacur
engafacugcunam wagtacho quédayanga.

16 “Noga Jesusmi angelnita cachamurgi, cay
willacuyta criyicurnin Dios Yayata adorayananpag
goricagcunata willananpag. Nogaga rey Davidpa
castanpita shamushga carmi, alldpa chipacyag
Warag Lucéro ca.

17«Tsaypitanam Espiritu Santowan Dios Yayapa
Cordérunpa warmin niyan: ‘jShamuy!” Pipis cayta
wiyagcagga nitsun: ‘jShamuy!’” Si pipis yacu-
nar munagcagga shamutsun mana pagacur cawat-
sicug yacu garaytano upyananpag.

18 “Tsay libruchdé Dios Yayapa Willacuy
Palabran gellgashgata cédsucur wiyacugcunatam

alvertir niyag: Si pipis cay librucho
gellgashgacunaman imatapis yapaptinga,
paymanpis quiquin Dios Yayam cay libruchd
llapan mantsacaypag alldpa sufritsicuy mana
alli geshyaycunapag gellgashga caycagcunata
yapanga. 19 Tsaynollam si pipis cay libruch6
willacuy Palabran gellgashgapita ichicllatapis
jipiptinga, quiquin Dios Yayam tsay cawatsicug
librupita paytapis jipinga. Tsayno jipisquiptinga
mananam cawatsicug jachapa wayuyninta
micunganatsu ni jutsannag santa mushog
Jerusalén marcamanpis yaycuyta puedingatsu,
cay librucho gellgashga caycangannd.”

20 Caycuna llapanta declararmi Sefior Jesucristo
nin: “Nogaga sasllanam shamushag” nir.

Tsayno cayculldtsun. iShallamuy, Sefior Jesus!
21 Quiquin Sefior Jesucristo poderninwan imay-
cachopis yanapayashurniqui llapayquiman cuy-
acuy bendiciunninta churaycamutsun. Tsayno
caycullatsun.

